
UASHINGTON, 114 MAJ (ER) -
Presidenti i Shteteve të Bashkuara
të Amerikës (ShBA), Donald
Trump, ka shtruar iftar në
Shtëpinë e Bardhë. E pranishme
në këtë iftar ka qenë edhe
ambasadorja e Kosovës në ShBA,
Vlora Çitaku, e cila ishte ulur
përkrah presidentit Trump.
Çitaku përmes një postimi në
llogarinë e vet në "Facebook" ka
thënë se ka pasur nderin dhe
kënaqësinë e veçantë që në dark-
ën e iftarit të shtruar në Shtëpinë
e Bardhë të ishte ulur përkrah

presidentit të Shteteve të
Bashkuara të Amerikës, Donald J.
Trump. "Presidentit Trump i tre-
gova se në shtetin tonë sekular ka
një kulturë tolerance dhe har-
moni ndërmjet religjioneve. Po
ashtu, e njoftova hollësisht për
sfidat me të cilat ballafaqohemi
aktualisht në Kosovë dhe bisedu-
am mbi domosdoshmërinë e
përfshirjes së drejtpërdrejtë të
ShBA-së në proceset e rëndë-
sishme nëpër të cilat po kalon
shteti ynë i ri", ka shkruar
ambasadorja Çitaku.

Trumpi shtron iftar në
Shtëpinë e Bardhë,
Çitaku ulet përkrah tij

PRISHTINË, 114 MAJ (ER) - Presidenti i
Republikës së Kosovës, Hashim
Thaçi, të martën ka pritur delega-
cionin amerikan të Lutjeve të
Mëngjesit, të kryesuar nga kongre-
sisti Randy Hutgren. Presidenti
Thaçi e ka falënderuar delegacionin
amerikan për përkrahjen e vazh-
dueshme për Kosovën. "Për ne janë
shumë të rëndësishme raportet
speciale me ShBA-në. Jam i lumtur
që jam presidenti i shtetit më
proamerikan në botë", u shpreh
presidenti Thaçi.
Në emër të delegacionit amerikan
të Lutjeve të Mëngjesit, kongresisti

Randy Hutgren u shpreh i kënaqur
me vizitën dhe takimet e mira që
kanë pasur në Kosovë. 
Presidenti Thaçi në fund e ka falën-
deruar delegacionin amerikan, i cili
shoqërohej edhe nga deputetë të
ndryshëm të Kuvendit të Kosovës,
që i kanë bërë bashkë përfaqësuesit
e të gjitha komuniteteve etnike,
fetare dhe politike në Kosovë.
"Bashkë me juve janë edhe përfaqë-
sues të komuniteteve etnike, fetare
dhe politike. Kjo është fytyra e
vërtetë e Kosovës!", u shpreh presi-
denti Thaçi.
Edhe kryetari i Kuvendit të

Republikës së Kosovës, Kadri Veseli,
ka pritur në takim delegacionin
amerikan të Lutjeve të Mëngjesit. 
Kryeparlamentari Veseli ka thënë se
Kosova vazhdon të mbetet pro-
movuese e paqes, respektit dhe
fqinjësisë së mirë, gjithashtu edhe
kultivuese e barazisë dhe mirëkup-
timit midis komuniteteve etnike
dhe konfesioneve të ndryshme.
Veseli ka falënderuar Kongresin dhe
shtetin amerikan për mbështetjen e
parezervë për Kosovën në të gjitha
etapat, ndërsa ka konfirmuar edhe
një herë miqësinë e pathyeshme
midis Kosovës dhe ShBA-së.

Në takim ishin të pranishëm edhe
deputetë të tjerë të Kuvendit, të
angazhuar në aktivitetet e Lutjeve të
Mëngjesit. Gjatë vizitës në Kosovë

kongresisti Randy Hutgren është
takuar edhe me kryeministrin e
Kosovës, Ramush Haradinaj, dhe
liderë të partive politike.

Shqipe HHETEMI

PRISHTINË, 114 MAJ - Kryeministri i
Republikës së Kosovës, Ramush
Haradinaj, ka thënë të martën se
procesi i dialogut ndërmjet
Kosovës dhe Serbisë tani është në
duar të sigurta dhe se nuk flitet më
për ndryshim të kufijve. Ai ka
thënë se pas Samitit të Berlinit,
dialogu është në duart e
Gjermanisë dhe Francës. "Tani
procesi i dialogut Kosovë - Serbi
është në duar të sigurta, i është
hequr nga duart Federica
Mogherinit. Nuk rrezikojmë
ndonjë propozim për ndarje. Tani

ka një stabilitet dhe kjo është krye-
sorja. Janë detyruar nivelet më të
larta të BE-së ta heqin dialogun
nga Mogherini që shkonte nga
ndarja dhe tani vendimmarrja u
kthye në Prishtinë. Pra, ne do t'i
marrim vendimet", ka deklaruar
kryeministri Haradinaj pas
mbledhjes së qeverisë në një kon-
ferencë me gazetarë. 
Sipas kryeministrit Haradinaj,
fjalia e përfaqësueses së lartë të
Bashkimit Evropian, Federica
Mogherini, ditë më parë në Tiranë,
se në momentin që hiqet taksa do
të thërrasë menjëherë vazhdimin
e dialogut Kosovë - Serbi, mund të
përkthehet në ndarjen e men-

jëhershme të Kosovës. "Mogherini
ka thënë në Tiranë hiqeni taksën
se jua ndaj Kosovën menjëherë. A i
ra ashtu? Si ta hiqni taksën unë e
thërras takimin. A përkthehet
kështu? Veç hiqeni taksën se men-
jëherë jua ndaj Kosovën. Shyqyr
Zotit kemi qëlluar në vend dhe i
kemi lexuar projektet me kohë.
Nuk hiqet taksa. Mogherini e ka
kryer mandatin e vet. E falënderoj
Bashkimin Evropian që ka hequr
agjendën e Mogherinit. Na ka bërë
nder të madh. Rusia është tërhe-
qur prej Ballkanit për kohë të gjatë.
Ne nuk e parashohim në asnjë
agjendë tonën Rusinë. Nuk i tako-
jmë botës së Rusisë, por të

Amerikës", ka thënë Haradinaj,
duke shtuar se Amerika nuk është
tërhequr asnjëherë me rolin e vet
në ecuritë në Kosovë. 
Ai ka theksuar se Kosova nuk e ka
përjashtuar asnjëherë Amerikën
dhe as që do të mund të bëjë
ndonjë gjë të tillë. "Amerika nuk
është tërhequr asnjëherë. Janë do
prononcime këtu për qëllime
ditore se, si Samiti i Berlinit apo
Samiti i Parisit është përjashtim i
Amerikës. Amerika nuk është
dikush që përjashtohet prej proce-
seve, pra nuk mund ta përjashtojë
askush Amerikën në proceset në
Kosovë e në Ballkan. Edhe
Amerika e vlerëson vetë se kur
është momenti i duhur të
ndërhyjë dhe të marrë
përgjegjësi", ka theksuar kryemi-
nistri Haradinaj. Ai ka folur për
pjesëmarrjen e ambasadores së
Kosovës në ShBA, Vlora Çitaku, në
iftarin e shtruar nga presidenti
amerikan Donald Trump, duke
thënë se bëhet fjalë për raporte të
popujve dhe jo të individëve.
Në këtë kontekst, kryeministri ka

deklaruar se marrëdhëniet e
Amerikës me Kosovën nuk varen
nga individët sepse ata vijnë dhe
shkojnë, por varen nga të dy
vendet. "Marrëdhëniet ndërmjet
shtetit të Kosovës dhe Shteteve të
Bashkuara të Amerikës nuk varen
prej individëve, por prej dy
vendeve. Ka pasur ambasadorë
para Vlorës e do të ketë edhe pas
saj. Janë marrëdhënie mes
vendeve. Temat e interesit kombë-
tar, shumica e ambasadorëve s'i
kanë paraqitur si kryeministri. Ka
pasur ndarje të brendshme për
tema të rëndësishme. Besoj se e di
secili që është mirë të konsultohe-
mi për të shkuar me qëndrime të
duhura", ka thënë Haradinaj. Kurse
sa i përket rezolutës për gjenocidin
serb në Kosovë, Haradinaj ka thënë
se është koha që të qartësohet e
kaluara. "Krimet po mohohen nga
liderët serbë. Nuk po u pëlqen të
pranojnë të vërtetën. Është koha të
qartësohet e kaluara dhe viktimat
t'i realizojnë të drejtat e tyre të
mohuara deri tash", ka deklaruar
kryeministri Haradinaj.

Raportet me ShBA-në janë shumë të rëndësishme për Kosovën

Kryeministri i Kosovës, Ramush Haradinaj, ka mbajtur konferencë për medie 

Haradinaj thotë se dialogu 
Kosovë - Serbi është në duar të sigurta

Procesi i dialogut ndërmjet Kosovës dhe Serbisë
tani është në duar të sigurta. Kështu ka deklaruar të
martën kryeministri Ramush Haradinaj në një 
konferencë me gazetarë. Ai ka thënë se tashmë ky
proces i është hequr nga duart Federica Mogherinit
prandaj, sipas Haradinajt, nuk do të ketë ndonjë
propozim për ndarje. Kryeministri ka theksuar se
ShBA-ja nuk është tërhequr asnjëherë me rolin e
saj në proceset në Kosovë

Faton DDËRMAKU

PEJË, 114 MAJ - Presidenti Hashim
Thaçi, kryeparlamentari Kadri
Veseli dhe kryeministri Ramush
Haradinaj kanë marrë pjesë të
martën në akademinë përkujti-
more për masakrat në Qyshk,
Pavlan, Zahaq dhe Llabjan, të
kryera nga forcat serbe 20 vjet
më parë. 
Presidenti i Kosovës, Hashim
Thaçi, ka thënë se mosdënimi i
atyre që kryen masakra në
Kosovë është diskriminim dhe
fyerje e dinjitetit të viktimave të
luftës. "Kosova ka pasur udhë-
timin e vet të suksesit, lirisë dhe
pavarësisë, por edhe sot, kur
pritet që në javët e ardhshme ta
shënojmë 20-vjetorin e fitores,
mbetet brengë e madhe për të
gjithë ne si institucione të
Kosovës dhe si shoqëri, mbi të
gjitha në ndërgjegjen e bashkë-
sisë ndërkombëtare, që edhe
sot e kësaj dite, pas 20 vjetëve,
me mbi 400 masakra të kryera

askush nga serbët nuk është
dënuar dhe kjo është padrejtësi,
diskriminim dhe fyerje e din-
jitetit të viktimave", ka thënë
Thaçi në akademinë përkujti-
more kushtuar masakrave në
fshatrat Qyshk, Pavlan, Zahaq
dhe Llabjan të Pejës.
Thaçi në këtë akademi ka për-
mendur rezolutën e propozuar
nga kryeparlamentari Kadri
Veseli për krimet e serbëve në
Kosovë. "Shteti i Kosovës dhe
kryetari i Kuvendit, të gjithë pa
dallim, do ta nxjerrim rezolutën
që dënon krimet e serbëve në
Kosovë. Kjo rezolutë do të për-
cillet drejt implementimit të
plotë, që ata që vranë mbi 13
mijë njerëz, të dënohen", është
shprehur Thaçi.
Ndërkaq kryetari i Kuvendit të
Kosovës, Kadri Veseli, ka thënë
se heshtjes ndërkombëtare dhe
mohimit serb duhet t'i përgjig-
jemi si shtet, duke marrë të
gjitha masat për dokumentimin
e gjenocidit serb në Kosovë dhe
duke krijuar kështu bazën fak-

tike për t'ia hapur rrugës
Gjykatës Ndërkombëtare për
Krimet e Serbisë në Kosovë.
Veseli ka deklaruar se të gjithë
këta njerëz të pafajshëm janë
vrarë me urdhër politik nga
shteti serb dhe janë ekzekutuar
nga organet shtetërore të
Serbisë në Kosovë, ushtria dhe
policia. "Këto 13 500 viktima
kërkojnë drejtësi. Këtë po e
kërkojmë sot. Kosova ka të
drejtë të kërkojë drejtësi për
njerëzit e saj. Dhe drejtësia
duhet të vijë në vend.
Kriminelët të cilët i kanë kryer
këto krime, duhet ta marrin

dënimin e merituar", ka thek-
suar Veseli. Ai ka thënë se shteti
serb, edhe dy dekada pas luftës,
nuk po pushon së provokuari
dhe cenuari shtetin tonë. Sipas
Veselit, ky duhet të jetë mesazh
edhe për bashkësinë ndërkom-
bëtare, e cila vetëm dy dekada
më herët, pikërisht për të
larguar një rrezik të tillë gjeno-
cidi, kishte intervenuar
ushtarakisht.
Kryeministri Ramush Haradinaj
ka deklaruar në këtë akademi se
më nuk do të lejojnë të moho-
hen krimet e serbëve të kryera
në Kosovë. "Do ta mbrojmë me

ligj sakrificën, dhimbjen, të
drejtën e viktimave. Nuk do ta
lejojmë mohimin e krimeve. U
kemi dhënë shans të gjitha
drejtësive deri më tani që ta
bëjnë këtë gjë, si UNMIK-ut
ashtu edhe EULEX-it", ka thënë
Haradinaj.
Para të pranishmëve në këtë
akademi ka folur edhe kryetari i
Akademisë së Shkencave dhe
Arteve të Kosovës, akademik
Nexhat Daci. Me një kumtesë
rreth masakrës u paraqit Ali
Gashi, ndërsa në emër të famil-
jeve të të rënëve të pranishmit i
përshëndeti Naser Rama. 

Mbahet akademi përkujtimore për masakrat në Qyshk, Pavlan, Zahaq dhe Llabjan, 
të kryera nga forcat serbe 20 vjet më parë

Krerët e shtetit: Kryerësit e masakrave
në Kosovë do të dënohen

Komandant Bardhi me guxim dhe 
vendosmëri iu përgjigj kohës dhe atdheut

"Shteti i Kosovës dhe kryetari i Kuvendit, të
gjithë pa dallim, do ta nxjerrim rezolutën që
dënon krimet e serbëve në Kosovë. Kjo 
rezolutë do të përcillet drejt implementimit të
plotë, që ata që vranë mbi 13 mijë njerëz, të
dënohen", ka thënë presidenti Hashim Thaçi
në akademinë përkujtimore me rastin e 
20-vjetorit të masakrës në fshatrat Qyshk,
Pavlan, Zahaq dhe Llabjan të Pejës 

KAÇANIK, 114 MAJ (ER) - Presidenti
i Kosovës, Hashim Thaçi, dhe
kryeparlamentari Kadri Veseli
kanë marrë pjesë të martën në
akademinë përkujtimore në 20-
vjetorin e rënies së komandantit
të Brigadës 162 "Agim Bajrami",
Qamil Ilazit - komandant
"Bardhi", si dhe bashkëluftë-
tarëve të tij Selim Shehu, Rizvan
dhe Xhezair Bela, Sakip Mulaku,
Ejup Dushkaja, Burhan Zeneli
dhe Hesat Axhamisi.
Presidenti Thaçi ka thënë se nuk
ka mbetur asnjë muaj nga koha
kur Kosova do ta shënojë 20-vje-
torin e çlirimit dhe ëndrra
shekullore e shumë gjeneratave
për liri dhe pavarësi nuk do të
bëhej realitet pa mundin,
përkushtimin, sakrificën dhe
gjakun e dëshmorëve si dhe pa
përkrahjen gjithëpopullore.
"Këtë realitet që e jetojmë nuk
do ta kishim pa rënien heroike
të Qamil Ilazit dhe të

bashkëluftëtarëve të tij, pa
rënien e dy mijë dëshmorëve
dhe mijëra martirëve në vitet
1998-1999. Ndihem shumë kre-
nar që Kaçaniku ka qenë një nga
trevat që mbështeti fuqishëm
Ushtrinë Çlirimtare. Çdo shtëpi
e Kaçanikut me rrethinë ishte
bazë e UÇK-së", u shpreh presi-
denti Thaçi.
Kryetari i Kuvendit, Kadri Veseli,
ka thënë se gjykata ndërkom-
bëtare për krimet e shtetit serb
në Kosovë është e domos-
doshme, është e mundur, është
e pashmangshme dhe do të
ndodhë. Duke folur në akadem-
inë përkujtimore kushtuar 20-
vjetorit të rënies heroike të
Qamil Ilazit - komandant
"Bardhit" në Kaçanik, kryepar-
lamentari Veseli ka thënë se
populli i Kosovës ka bërë luftë të
drejtë dhe çlirimtare ndaj oku-
patorit serb, i cili vrau e
masakroi mijëra qytetarë të

Kosovës. 
Veseli ka thënë se janë disa per-
sonalitete të cilat në jetën dhe

veprimtarinë e tyre pasqyrojnë
gjithë fatin historik të kombit të
tyre.  

Një personalitet i tillë, tha
Veseli, ishte Qamil Ilazi, koman-
dant "Bardhi". "Qamil Ilazi, me
guxim dhe vendosmëri, iu
përgjigj kohës dhe atdheut, si
njeri i lapsit dhe i pushkës. Në
historinë e popullit tonë lapsi
dhe pushka gjithmonë kanë
shkuar bashkë. Qamil Ilazi me
veprimtarinë dhe luftën e tij
është shëmbëlltyrë e kësaj vlere
të popullit tonë. Është shëm-
bëlltyrë e luftës sonë të drejtë,
luftës së pastër, luftës sonë për
liri e dinjitet kombëtar. Kjo luftë
dhe Ushtria Çlirimtare e
Kosovës, duke i sjellë lirinë një
populli të robëruar me shekuj, i
ka bërë një shërbim të madh
njerëzimit: e ka bërë më të
drejtën botën", ka thënë Veseli,
duke shtuar se të gjithë ata që
kishim nderin të jenë pjesë e
Ushtrisë Çlirimtare të Kosovës,
qëndrojnë krenarë dhe 
ballëhapur para çdo kujt.

Muhamet KKOCI

PRISHTINË, 114 MAJ - Ministrja e
Administrimit të Pushtetit Lokal,
Adrijana Hoxhiq, ka shprehur
bindjen se zgjedhjet e jashtëza-
konshme lokale për kryetar të
Komunës së Leposaviqit, të
Zubin Potokut, të Zveçanit dhe
të Mitrovicës së Veriut do të
shkojnë mirë. Ajo ka deklaruar
se të gjitha institucionet kompe-
tente i kanë marrë të gjitha
veprimet që të ketë një ecuri
zgjedhore korrekte dhe
demokratike. 
Në këtë intervistë dhënë për
gazetën "Epoka e re", Hoxhiqi i
ka ftuar qytetarët e këtyre komu-
nave që të marrin pjesë në këto
zgjedhje dhe të votojnë sipas
vullnetit të tyre. "Unë luftoj për
demokraci të lartë dhe për cilësi
në demokraci. Jam shumë e
bindur se në terren nuk do ta
kemi ndonjë problem. U bëj
thirrje të gjithë qytetarëve që të
votojnë sipas mendimit dhe
vullnetit të tyre", ka thënë
Hoxhiq. 
Ajo ka treguar se institucionet i
kanë marrë masat e duhura
edhe në aspektin e sigurisë.
"Jam e bindur se aktorët dhe
institucionet kompetente do ta
bëjnë punën e tyre që ta kemi
nivelin e sigurisë në mënyrën e
duhur", është shprehur ajo.
Hoxhiq ka shprehur optimizëm
se kryetarët e rinj të këtyre
komunave nuk do të japin
dorëheqje pas zgjedhjeve. "Nuk
dua ta mendoj këtë skenar.
Shpresoj që kryetarët që do të
zgjedhën në këto zgjedhje nuk
do të japin dorëheqje. Por, nëse
vijmë deri në atë gjendje,
Ministria e Pushtetit Lokal nuk
është institucioni që merret me
këtë çështje. Është presidenti i
Kosovës i cili i shpallë zgjedhjet
dhe më pas janë institucionet e
tjera që i organizojnë ato", ka
thënë ajo.
Në këtë intervistë Hoxhiq ka
folur edhe për punën si ministre
e Administrimit të Pushtetit

Lokal. Ajo ka treguar se deri më
tani nuk ka pasur kurrfarë 
presioni nga askush. "Vërtet
gjatë kësaj kohe nuk kam pasur
kurrfarë presioni për marrjen e
këtij posti. Mendoj se të gjithë e
kanë kuptuar se angazhimi im 
ndërlidhet ekskluzivisht me 
përvojën e punës që unë kam në
vetëqeverisjen lokale. Në anën
tjetër, unë me punën e deritan-
ishme kam treguar interesim që
t'u ndihmoj të gjithë qytetarëve
të Kosovës", ka thënë Hoxhiq.

"Epoka ee rre": Znj. Hoxhiq, i keni
bërë më shumë se një muaj që
kur keni marrë postin e 
ministres së Administrimit të
Pushtetit Lokal. Gjatë kësaj
kohe, a keni pasur ndonjë 
presion nga jashtë për marrjen e
këtij posti?
Hoxhiq: Vërtet gjatë kësaj kohe
nuk ka pasur kurrfarë presioni
për marrjen e këtij posti. Mendoj
se të gjithë e kanë kuptuar se
angazhimi im ndërlidhet
ekskluzivisht me përvojën e
punës që unë kam në vetëqev-
erisjen lokale. Në anën tjetër, me
punën e deritanishme kam
treguar interesim që t'u ndihmoj
të gjithë qytetarëve të Kosovës.
Kështu që, ky përkushtim imi do
të mbetet i njëjtë. Përveç
Komunës së Mitrovicës Veriore,
duhet ta mbikëqyrim punën
edhe në 37 komunat e tjera që
ekzistojnë në Kosovë. 

"Epoka ee re": Kemi pasur raste
që individët që kanë marrë
postet e ministrave nga radhët e
Listës Serbe u është bërë presion
nga ky subjekt politik. 
Hoxhiq: Nuk ka ndodhur kjo
sepse unë me angazhimin tim në
Komunën e Mitrovicës Veriore
kam pasur bashkëpunim me
këtë listë dhe me punën që unë e
kam bërë është krijuar ajo ura e
besimit. Shpresoj se jo vetëm
qytetarët serbë të Kosovës, por
edhe qytetarët e tjerë kanë kri-
juar një besim. Unë do të punoj
me përkushtim dhe interes të të
gjithë qytetarëve të Kosovës.

Flet për "Epokën e re", Adrijana Hoxhiq 

Zgjedhjet në veri do 
Ministrja e Administrimit e Pushtetit Lokal,
Adrijana Hoxhiq, beson se zgjedhjet e
jashtëzakonshme lokale në katër komunat
veriore do të shkojnë mirë dhe pa ndonjë
problem në terren. Në këtë intervistë
dhënë për gazetën "Epoka e re", ajo ka
thënë se pret që procesi zgjedhor të jetë
korrekt dhe demokratik. Hoxhiqi i ka ftuar
të gjithë qytetarët e këtyre komunave 
veriore që të dalin në zgjedhjet e 19 majit
dhe të votojnë sipas vullnetit të tyre. Sipas
saj, institucionet kompetente i kanë marrë
veprimet edhe në planin e sigurisë

"Epoka ee rre": Domethënë,
raportet e juaja me Listën Serbe
nuk kanë ndryshuar prej marrjes
së këtij posti?
Hoxhiq: Nuk kanë ndryshuar jo
vetëm me Listën Serbe, por me
asnjë parti tjetër politike. Raportet
e mia janë të njëjta me të gjithë. Në
fillim të marrjes së mandatit unë
kam treguar se emërimi im në këtë
post nuk ka të bëjë fare me politika
të larta. Besoj se ky mesazh ka
dhënë rezultat, sepse ata që me
njohin e dinë se jam e sinqertë dhe
kjo ka luajtur rol në këtë drejtim.

"Epoka ee rre": Këtë të diel do të
mbahen zgjedhjet e jashtëzakon-
shme në katër komunat në veri të
Kosovës, atje ku ju më herët keni
shërbyer. Çka pritni nga këto
zgjedhje?
Hoxhiq: Shpresoj se do ta kemi

një proces demokratik zgjedhor
në këto komuna. Ju e dini se nuk
ka edhe shumë kandidatë që do
të garojnë për kryetar të këtyre
komunave. Dhe tani po e shfry-
tëzoj këtë rast që përmes
gazetës suaj t'u uroj të gjithë
kandidatëve suksese në këtë
proces zgjedhor.

"Epoka ee rre": Në aspektin e 
sigurisë, çka kanë bërë institu-
cionet qendrore që të dielën ta
kemi një proces të qetë dhe
demokratik?
Hoxhiq: Jam e bindur që aktorët
dhe institucionet kompetente
do ta bëjnë punën e tyre që ta
kemi nivelin e sigurisë në
mënyrën e duhur.

"Epoka ee rre": A ekzistojnë
kushtet e duhura demokratike

për zhvillimin e këtij procesi
zgjedhor, sepse disa subjekte
politike serbe nuk do të marrin
pjesë në këtë proces, me
arsyetimin se kandidatët e tyre
mund të rrezikohen?
Hoxhiq: Nuk mund të flas në
emër të askujt por gjërat e tilla
patjetër duhet të raportohen tek
institucionet relevante, të cilat
duhet të merren me këtë çështje.
Unë luftoj për demokraci të lartë
dhe për cilësi në demokraci. Jam
shumë e bindur se në terren nuk
do ta kemi ndonjë problem. U
bëj thirrje të gjithë qytetarëve që
të votojnë sipas mendimit dhe
vullnetit të tyre. 

"Epoka ee rre": Pra, besoni se do të
shkojë gjithçka në rregull?
Hoxhiq: Ne do të kemi zgjedhje
demokratike dhe të rregullta,

duke e respektuar ligjin për këto
zgjedhje. Asgjë më shumë nuk
mund të them, vetëm shpresoj
dhe mendoj se nuk do të kemi
probleme në terren.

"Epoka ee rre": Është përmendur
mundësia që pasi të zgjedhen
kryetarët e rinj, sërish ata 
do të japin dorëheqje. A janë
institucionet e përgatitura për
këtë skenar? 
Hoxhiq: Nuk dua ta mendoj këtë
skenar. Shpresoj që kryetarët që
do të zgjedhën në këto zgjedhje
nuk do të japin dorëheqje. Por,
nëse vijmë deri në atë gjendje,
Ministria e Pushtetit Lokal nuk
është institucioni që merret me
këtë çështje. Është presidenti i
Kosovës i cili i shpallë zgjedhjet
dhe më pas janë institucionet e
tjera që i organizojnë ato.

PRISHTINË, 114 MAJ (ER) - Kryetari
i Kuvendit të Kosovës, Kadri
Veseli, ka përsëritur edhe një
herë qëndrimin e tij se Serbia
dhe kriminelët që fshihen në
këtë shtet dhe gjetiu do të
përgjigjen për gjenocidin e
kryer në Kosovë.
Gjatë një vizite në lokacionin
ku do të ndërtohet Muzeu i
Gjenocidit, përkatësisht
hapësirat e ish-Tjegullores në
Prishtinë, kryeparlamentari
Veseli ka thënë se ky muze do të
ketë rol edukativ për brezat e
ardhshëm, ndërsa ka parala-
jmëruar se gurthemeli i tij
pritet të vendoset në vitin 2020.
Duke radhitur arsyet e tjera për
ngritjen e këtij muzeu, Veseli ka
thënë se ai do të shërbejë si
qendër dokumentimi dhe
hulumtimi për krimet e kryera,
si dhe qendër përkujtimi për
viktimat e këtyre krimeve, në
mënyrë që krime të tilla mos të
përsëriten kurrë më.
Kreu i Kuvendit falënderoi
organizatat dhe mekanizmat e
tjerë vendorë e ndërkombëtarë
të cilat merren me ndriçimin e
të vërtetës dhe kanë shprehur
interesin për iniciativën. Veseli
ka falënderuar edhe Kongresin
Amerikan për mundësinë që
dha që këto krime të rrëfehen.

"Kjo është  një iniciativë që
populli i Kosovë e merr për hir
të së drejtës dhe të vërtetës.
Nuk ka pajtim pa pasur dënim
të gjenocidit. Ditën e enjte do të
kemi seancë, kur edhe do të
themelohet komisioni
shtetëror që fillon punën e
dokumentimit të së vërtetës
dhe më pas inicimin e tri-

bunalit", ka theksuar kryepar-
lamentari Veseli.  
Gjithashtu, Veseli ka bërë me
dije se të enjten do të fillohet
edhe me Muzeun e Gjenocidit
dhe do të propozohet pikërisht
ky vend për ndërtimin e tij. Ai
ka thënë se ka aq shumë fakte
për krime sa nuk ka mbulesë
dhe forcë që mund ta ndalojë

këtë tribunal. "Serbia duhet të
paguajë dhe kriminelët duhet
të paguajnë për gjenocidin",
është shprehur Veseli.
Kreu i Kuvendit ka falënderuar
Agjencinë Kosovare të
Privatizimit dhe Ministrinë e
Kulturës, të cilat, sipas tij, po
bëjnë një punë të
shkëlqyeshme. 

të shkojnë mirë

Veseli: Muze për 
gjenocidin, që krimet 
e tilla të mos përsëriten

KLINË, 114 MAJ (ER) - Komunën e
Klinës e kanë vizituar përfaqë-
sues të Institutit Arkeologjik të
Kosovës të cilët janë pritur në
takim nga drejtori për Kulturë,
Rini dhe Sport, Skender Merturi,

dhe bashkëpunëtorë të tjerë. 
Qëllimi i kësaj vizite ishte të
diskutohet mbi mbrojtjen dhe
ruajtjen e zonës arkeologjike në
fshatin Dresnik prej 64 hek-
tarësh dhe perimetri i asetit prej

16.7 hektarësh. Me këtë rast,
drejtori i Kulturës, Rinisë dhe
Sporti, Skender Merturi, i ka
falënderuar përfaqësuesit e
Institutit Arkeologjik të Kosovës
për bashkëpunimin e deri-

tashëm dhe ka konfirmuar se
Komuna e Klinës do ta vazhdojë
zbatimin e ligjeve të Republikës
së Kosovës për ruajtjen e këtij
aseti unik dhe të rëndësishëm
që ka Klina.

Instituti Arkeologjik kërkon që të ruhet zona arkeologjike në fshatin Dresnik

PRIZREN, 114 MAJ (ER) - Në mbled-
hjen e mbajtur të martën me votim
unanim të anëtarëve të pranishëm
(gjashtë vota) të Këshillit Drejtues
është zgjedhur rektor në
Universitetin "Ukshin Hoti" në

Prizren prof. asoc. dr. Ismet Temaj, i
cili nga viti 2001 ka punuar profe-
sor në ShLP "Xhevdet Doda", ndër-
sa nga viti 2004 profesor në
Fakultetin e Edukimit në
Universitetin e Prishtinës, ku ishte

edhe shef i programit. Që nga
themelimi ka punuar profesor në
Universitetin "Ukshin Hoti" në
Prizren, ndërkaq prej vitit 2012 deri
2018 ka ushtruar edhe funksionin e
dekanit në Fakultetin e Edukimit

në këtë universitet. Nga fundi i vitit
të kaluar është zgjedhur në pozitën
e u. d. rektorit në UPZ. Në bazë të
statutit mandati i rektorit është
katër vjet, me mundësi rizgjedhje
edhe për mandat.

Ismet Temaj zgjedhet rektor i Universitetit "Ukshin Hoti"

Qendresa RRAMA

PRISHTINË, 114 MAJ - Kryeministri i
Kosovës, Ramush Haradinaj, ka
pritur të martën në takim një dele-
gacion të profesorëve dhe
dekanëve nga Universiteti i
Prishtinës "Hasan Prishtina", i
kryesuar nga rektori Marjan
Dema, me të cilët ka biseduar
rreth gjendjes në Universitetin e
Prishtinës dhe arsimit të lartë në
përgjithësi. Me këtë rast, kryemi-
nistri Haradinaj ka shprehur
përkushtimin e Qeverisë së
Kosovës për mbështetjen e
Universitetit të Prishtinës dhe
arsimit të lartë në përgjithësi, duke

vlerësuar se ngritja e cilësisë në
arsim është e një rëndësisë të
veçantë për vendin, marrë
parasysh trendët dhe zhvillimet e
hovshme globale. "Universiteti i
Prishtinës është aset kombëtar
dhe pikë orientuese e zhvillimit të
shoqërisë tonë, të cilin qeveria e
vendit do ta mbështesë në
vazhdimësi, me qëllim të
avancimit profesional, konform
trendëve globalë", ka thënë
Haradinaj.
Në këtë takim kryeministri
Haradinaj u informua për sfidat e
Universitetit të Prishtinës, me
theks të veçantë për mungesën e
laboratorëve dhe për mënyrën e
rifunksionalizimit efektiv të insti-

tuteve në fakultetet përkatëse si
dhe për mbrojtjen e profesioneve
të veçanta dhe rigjenerimin e
kapaciteteve kadrovike, sidomos
në inxhinierinë elektrike dhe në
fushën e matematikës. "Arsimi si
një nga prioritet kryesore të qev-
erisë do ta ketë mbështetjen e
vazhdueshme edhe në të
ardhmen. U gëzohemi arritjeve
dhe sukseseve të studentëve tanë
të cilët duhet të jenë konkurrentë
për tregun global", ka thënë
kryeministri Haradinaj, duke
vlerësuar se është e rëndësisë së
veçantë që të rritet cilësia e
mësimdhënies dhe investimi në
infrastrukturën e domosdoshme
për zhvillim normal të punës në

arsimin e lartë.
Në këtë takim palët u morën vesh
që të bëhet një plan për rishqyr-

timin e normativave ligjore të
arsimit të lartë si dhe shpenzimet e
nevojshme.

Kryeministri i premton rektorit të UP-së 
se do ta përkrahë arsimin e lartë 

PRISHTINË, 114 MAJ (ER) - Ministri i
Arsimit, i Shkencës dhe i
Teknologjisë, Shyqiri Bytyqi, ka
pritur të martën në takim një
delegacion të përbërë nga anë-
tarë të Komisionit Parlamentar
për Edukim dhe Mjete të
Informimit të Shqipërisë, të
shoqëruar nga ambasadori i
Shqipërisë në Kosovë, Qemal
Minxhozi.
Këtë takim, në të cilin u diskutua
nevoja për shtimin e
bashkëpunimit në fushën e
arsimit në mes të Kosovës dhe
Shqipërisë, ministri Bytyqi e
vlerësoi të një rëndësie të veçan-
të. Duke folur për marrëveshjet e
deritanishme në mes të dy
vendeve, ministri Bytyqi ka thënë
se është interes i përbashkët të

shkojmë drejt unifikimit të sis-
temit arsimor. "Prej kohës sa jam
në krye të Ministrisë së Arsimit
ekziston një bashkëpunim i
ngushtë dhe shpesh kemi dalë
përtej marrëveshjeve formale.
Në kuadër të kësaj kemi filluar
zbatimin e marrëveshjes për
shkëmbim të nxënësve të nivelit
të arsimit të mesëm, e cila është
pilotuar me sukses", ka thënë
ministri Bytyqi. 
Në anën tjetër, kryetarja e
Komisionit për Edukim dhe
Mjete të Informimit, Fatjona
Dhimitri, ka falënderuar min-
istrin Bytyqi për pritjen, duke u
shprehur e gatshme për
bashkëpunim të dyanshëm në të
mirë të ngritjes së cilësisë në
arsimin e të dy vendeve.

Faton DDËRMAKU

PRISHTINË, 114 MAJ - Një ekip i
mjekëve specialistë në Klinikën
e Syve të Qendrës Klinike
Universitare të Kosovës (QKUK)
ka kryer me sukses një ndërhyr-
je në sy te një fëmijë njëmuajsh,
duke ia shpëtuar të pamurit,
pasi ishte diagnostikuar me
retinopati premature, që çon në
verbërim të përhershëm. Kjo
sëmundje shfaqet te fëmijët e
lindur para kohe dhe zakonisht
shkaktohet nga rritja e çrregullt
e enëve të gjakut të cilat dëmto-
jnë retinën e syrit.
Fëmija ka qëndruar për katër
javë në Klinikën e
Neonatologjisë. Nga ekza-
minimet e bëra, mjekët kanë
konstatuar se ndërhyrja e men-
jëhershme është e domos-
doshme për t'ia shpëtuar foshn-
jës sytë. Dr. Ardian Sermaxhaj
ka pohuar se pacienti tash është
mirë, nën përcjellje të mjekëve,
gjersa flet për pasojat nëse rasti
nuk do të trajtohej me kohë.
"Foshnja tash është mirë dhe
nuk ka kurrfarë problemi. Është
në javën e 36. Jemi duke e përc-

jellë. Po të mos identifikohej
problemi me kohë, pas dy
javësh do të mund të ndodhte
shkalla e tretë apo e katërt e
retinopatisë premature, që do të
çonte në verbërim të përjet-
shëm", ka thënë Sermaxhaj.
Klinika e Syve ka formuar një
ekip prej pesë mjekësh për traj-
timin e sëmundjes së

retinopatisë premature. Përveç
dr. Ardian Sermaxhajt, aty bën
pjesë edhe dr. Anita Sylaj, dr.
Festim Bllata, dr. Visar
Huruglica dhe dr. Belinda
Pustina.
Drejtori i Klinikës së Syve, dr.
Adem Miftari, ka theksuar se
QKUK-ja ka kapacitet të trajtojë
të shumicën e rasteve të kësaj
natyre pa pasur nevojë për refer-
im jashtë vendit. "Menaxhmenti
i klinikës, bashkë me mjekët,
punojnë në ekipin që diagnos-
tikon dhe trajton retinopatinë
premature. Jemi duke punuar
edhe në hartimin e protokollit
për diagnostikimin dhe traj-
timin e kësaj sëmundjeje, duke u
bazuar në përvojat e mjekësisë
kulminante. Ne kemi kapacitet
ta trajtojmë shumicën e rasteve
me probleme të retinopatisë
premature. Sa i përket trajtimit
të këtyre sëmundjeve, jemi në
një nivel me vendet e përparu-
ara të botës. Presim që të furni-
zohemi me pajisje shtesë, në
mënyrë që t'i trajtojmë të gjitha
rastet", ka thënë Miftari. Në
Klinikën e Syve për dy vjet janë
trajtuar 27 raste suksesshëm me
retinopati premature.

Klinika e Syve i shpëton
shikimin një foshnje

Ministri Bytyqi kërkon të
unifikohet sistemi arsimor në
mes të Kosovës dhe Shqipërisë

Shqipe HHETEMI 

PRISHTINË, 114 MAJ - Ministrja e
Integrimit Evropian, Dhurata
Hoxha, është shprehur e pakë-
naqur me nivelin e zbatimit të
Marrëveshjes së Stabilizim-
Asociimit gjatë periudhës janar -
mars të këtij viti.  Në mbledhjen e së
martës të kabinetit qeveritar ajo ka
thënë se shkalla e përgjithshme e
zbatimit të MSA-së gjatë periudhës
raportuese është 5.99 për qind, pasi
që 24 nga 401 masa të planifikuara
janë zbatuar plotësisht, ndërsa nga
këto 24 masa të zbatuara 12 prej
tyre janë zbatuar para afatit të plan-
ifikuar. "Programi Kombëtar për
Zbatimin e Marrëveshjes së
Stabilizim-Asociimit (PKZMSA) për
vitin 2019 ka paraparë 401 masa
afatshkurtra, prej të cilave 160 ose
39.9 për qind e tyre janë masa
legjislative, ndërsa 241 masa ose
60.10 për qind e tyre janë masa
zbatuese. Shkalla e përgjithshme e
zbatimit të Programit gjatë periud-
hës raportuese janar-mars 2019
është 5.99 për qind pasi që 24 nga
401 masa të planifikuara janë zbat-
uar plotësisht, ndërsa nga këto 24

masa të zbatuara, 12 janë zbatuar
para afatit të planifikuar", është
shprehur ministrja Hoxha.
Kurse sa i përket shkallës së zbatim-
it të masave të planifikuara për t'u
zbatuar brenda tremujorit të parë,
ajo ka thënë se 30 për qind e
masave janë zbatuar plotësisht,
ndërkaq 70 për qind e masave nuk
janë zbatuar plotësisht pasi për-
ballen me vonesa serioze. "Shkalla
e zbatimit të masave legjislative të
planifikuara për t'u zbatuar brenda
tremujorit të parë, të gjeturat trego-
jnë si në vijim: 25.81 për qind e
masave janë zbatuar plotësisht,
74.19 për qind e masave akoma
nuk janë zbatuar plotësisht, pra
përballen me vonesa serioze", ka
deklaruar ajo.
Ministrja Hoxha ka bërë me dije se
Ministria e Mjedisit dhe
Planifikimit Hapësinor ka zbatuar
masat 100 për qind, Ministria e
Bujqësisë, Pylltarisë dhe Zhvillimit
Rural 80 për qind, Ministria e
Punëve të Brendshme 50 për qind,
Ministria e Arsimit, e Shkencës dhe
e Teknologjisë 42.11 për qind,
Ministria e Administratës Publike
25 për qind, ndërsa tetë ministri e
kanë pasur nga një masë të cilën

nuk e kanë zbatuar.
Gjithashtu, sipas të gjeturave, min-
istrja Hoxha ka theksuar edhe
reformat kyçe të planifikuara që
nuk kanë gjetur zbatim janë 17 akte
nënligjore, dy projektligje, një
strategji, një koncept dokument
dhe projektkodi doganor dhe i
akcizave. "Masat zbatuese të plani-
fikuara për t'u zbatuar brenda
tremujorit të parë, të gjeturat trego-
jnë si në vijim: 44.44 për qind e
masave janë zbatuar plotësisht,
55.56 për qind e masave akoma
nuk janë zbatuar plotësisht, pra
përballen me vonesa serioze", ka
theksuar Hoxha. Po ashtu,
mbështetjen e qeverisë e ka marrë
nisma për lidhjen e marrëveshjes
financiare trepalëshe në mes të
Bashkimit Evropian, Republikës së
Kosovës dhe Republikës së
Maqedonisë së Veriut për vitin 2018
për Programin e Bashkëpunimit

ndërkufitar për IPA.
Me këtë rast, ministrja Dhurata
Hoxha ka thënë se kjo marrëveshje
do të mundësojë rritje të përfitimit
nga fondet e IPA-s për
bashkëpunim ndërkufitar në mes
të Kosovës dhe Maqedonisë së
Veriut. "Marrëveshja mundëson
zbatimin e programit të
bashkëpunimit ndërkufitar mes dy
vendeve në kuadër të alokimit të
fondit IPA për vitin 2018, në fusha si
mbrojtja mjedisore, turizmi, zhvilli-
mi i ndërmarrjeve të vogla dhe të
mesme, tregtia dhe investime",
është shprehur Hoxha.
Kabineti qeveritar në mbledhjen e
së martës ka ndarë mjete financia-
re për implementimin e projektit
Kompakt të Zyrës për Sfidat e
Mijëvjeçarit në kuadër të Zyrës së
Kryeministrit. Po ashtu, janë ndarë
mjete financiare për përmbushjen
e kontributit vjetor të Qeverisë së

Republikës së Kosovës në Qendrën
Rajonale të Nismës Rajonale për
Migrim, Azil dhe Refugjatë
(MARRI) me seli në Shkup për vitin
2019.
Ndërsa zëvendëskryeministri
Enver Hoxhaj ka njoftuar kabinetin
qeveritar rreth përgatitjeve që janë
duke u bërë për mbajtjen e mbled-
hjes së përbashkët ndërmjet
Qeverisë së Republikës së Kosovës
dhe Qeverisë së Maqedonisë së
Veriut.
Edhe ministri i Infrastrukturës dhe
Transportit, Pal Lekaj, e ka infor-
muar kabinetin qeveritar se më 29
maj do të bëhet përurimi i
autostradës "Arbën Xhaferi"
Prishtinë - Hani i Elezit. Kurse min-
istri i Administratës Publike, Mahir
Jagxhilar, e ka informuar kabinetin
qeveritar për procesin e reformës
në administratën publike dhe për
rishikimin e agjencive të pavarura.

Qeveria e Kosovës ka mbajtur mbledhjen e radhës

Qeveria kërkon zbatim më të shpejtë 
të reformave për MSA-në

Delegacioni i bizneseve amerikane njoftohet
me mundësitë për investime në Kosovë

PRISHTINË, 114 MAJ (ER) - Një dele-
gacion i bizneseve amerikane ka
qëndruar të martën në Odën
Ekonomike Amerikane në
Kosovë, ku është takuar me disa
përfaqësues të bizneseve që
operojnë në Kosovë. Qëllimi i
takimit të tyre ishte informimi
lidhur me mundësitë që ofron
Kosova për investitorët
amerikanë. 
Kryetari i Bordit të Odës
Amerikane, Ilir Ibrahimi, ka njof-
tuar të pranishmit me mundësitë
e shumta për investime të cilat i
ofron Kosova në sektorë të
ndryshëm. Ai ka thënë se numri i
madh i bizneseve të suksesshme
është dëshmi e vullnetit dhe
punës së madhe të bizneseve
vendore për t'u rritur më tutje. 
Ibrahimi ka thënë se rrjetëzimi
mes bizneseve vendore dhe atyre
amerikane është ndër mënyrat
më të mira për t'i forcuar marrëd-
hëniet mes Shteteve të
Bashkuara të Amerikës dhe
Kosovës dhe për të siguruar
numër më të lartë të investimeve

amerikane në vend. 
Një nga biznesmenët amerikanë,
pjesë e delegacionit, Michael
Stoltzfus, u interesua lidhur me
kualitetin e arsimit në vend si dhe
me zhvillimin e ndërmarrësisë si

disa nga shtyllat kyçe për një
zhvillim të qëndrueshëm
ekonomik. 
Stoltzfus ka përmendur rininë e
Kosovës si një aset mjaft të vlef-
shëm i cili mund të rezultojë në

rritje më të qëndrueshme të ven-
dit duke reflektuar në themelim-
in e një numri më të madh të
ndërmarrjeve të reja që pastaj
përkthehet në vende të reja pune.
Më tutje, përfaqësuesit e bizne-

seve diskutuan rreth mundësive
të bashkëpunimit me bizneset
amerikane në projekte konkrete
në fusha të ndryshme duke u paj-
tuar për vazhdim të komunikimit
mes tyre.

Ministrja e Integrimit Evropian, Dhurata Hoxha, ka
bërë me dije se shkalla e përgjithshme e zbatimit të
Marrëveshjes së Stabilizim-Asociimit (MSA) gjatë
tremujorit të parë të këtij viti është 5.99 për qind. Në
mbledhjen e kabinetit qeveritar ajo ka treguar se
nga 401 masa të planifikuara, vetëm 24 prej tyre
janë zbatuar plotësisht. Ministrja Hoxha ka kërkuar
zbatimin më të shpejtë të reformave për MSA-në

Kamenicë, 14 maj (ER) -
Kryetari i Komunës së
Kamenicës, Qëndron Kastrati,
së bashku me drejtorin për
Bujqësi, Pylltari dhe Zhvillim
Rural, Naim Arifin, dhe në

bashkëpunim me RESI-n aus-
triak dhe Shoqatën e Bletarëve
"Luzma", kanë bërë shpërn-
darjen e 780 koshereve dhe
pajisjeve të tjera për bletë, për
52 bletarë të kësaj komune.

Kryetari Kastrati ka thënë se
Kamenica ka kushte mjedis-
ore mjaft të përshtatshme për
zhvillimin e bujqësisë dhe në
këtë drejtim po përpiqen që ta
përkrahin vazhdimisht edhe

sektorin e bletarisë. Ky projekt
është bërë në bashkëpunim
me RESI-n austriak, Shoqatën
e Bletarëve "Luzma" dhe
Komunën e Kamenicës për t'u
dalë në ndihmë bletarëve.

Ndahen 7780 kkoshere ddhe ppajisje ppër bbletarë nnë vvlerë rrreth 220 mmijë eeuro

Albulena SS. MMAVRAJ 

PRISHTINË, 114 MAJ - Ka përfunduar
pa ndonjë rezultat të martën
seanca e jashtëzakonshme e
Kuvendit të Kosovës në të cilën
është diskutuar për gjendjen në
Telekomin e Kosovës. Në këtë
seancë, e cila ishte thirrur nga
Lëvizja Vetëvendosje dhe Lidhja
Demokratike e Kosovës (LDK),
nuk ka arritur të dalë në votim
rezoluta për Telekomin për shkak
të mungesës së kuorumit.
Për disa orë në këtë seancë është
diskutuar në lidhje me gjendjen e
Telekomit dhe kontratën e kësaj
ndërmarrje me "Z-Mobile".  Gjatë
kësaj seance ka pasur edhe akuza
dhe kundërakuza në mes të
deputetëve të pozitës dhe opoz-

itës në lidhje me gjendjen e
Telekomit.
Kryetari i Kuvendit të Kosovës,
Kadri Veseli, njëherësh kryetar i
Partisë Demokratike të Kosovës
(PDK), ka thënë se të gjitha çësht-
jet që kanë të bëjnë me keqpër-
dorime, me mbipunësime apo
tenderë, duhet të zbulohen, por
jo në aspektin politik. "Kanë me
dalë me emra dhe mbiemra, për
arsye se janë njerëzit dhe faktet
aty. Nuk ka nevojë për manip-
ulime pasi ka shtet, ka ligj, ka
prokurorë në këtë vend. Të gjitha
çështjet që kanë të bëjnë me
keqpërdorime, punësime dhe
tender duhet të shkojnë deri në
fund, por nuk do të ketë shkarkim
nga foltorja e Kuvendit", ka thënë
Veseli.
Ndërkaq kryeministri Ramush

Haradinaj ka thënë se nëse
përgjegjësit e Telekomit nën-
shkruajnë ose vazhdojnë kontra-
ta të tilla me kompani private në
dëm të Telekomit do të përballen
me ligjin. Ai ka paralajmëruar se
qeveria nuk do të ndajë mjete
financiare për Telekomin. "Nuk
mund t'i japim para të popullit
një kompanie që në planin e biz-
nesit nuk i ka sqaruar gjërat. Si
mund t'i japim para të buxhetit
një kompanie që është nën het-
ime. Duhet të kërkojmë llogarid-
hënie dhe mos të nënshkruajë
askush, as vazhdim të kontratës
që është në terma të biznesit e
shpjeguar e cila e mbron interesin
e kompanisë publike", ka thënë
Haradinaj.
Shefi i grupit parlamentar i
Lidhjes Demokratike të Kosovës

(LDK), Avdullah Hoti, ka thënë se
kriza në Telekomin e Kosovës
është thelluar nga punësimet pa
kritere. Hoti ka theksuar se PTK-ja
është në falimentim për shkak të
kontratave të dëmshme me kom-
pani private. "Këto kontrata janë
bërë për ta shkatërruar Telekomin
dhe për të bërë përfitime të cak-
tuara. Mbrojtja e Telekomit në
arbitrazh është neglizhuar për
shkak të borxhit që 'Z-Mobile' po
e mban varur", ka deklaruar Hoti.
Ai ka thënë se arsye tjetër e fali-
mentimit të PTK-së është punësi-
mi i militantëve në Telekom dhe
për shkak të qindra lëndëve që i
kanë në gjykata.
Lideri i Lëvizjes Vetëvendosje,
Albin Kurti, gjatë seancës së
jashtëzakonshme të Kuvendit për
çështjen e Telekomit të Kosovës
ka thënë se kontrata e Telekomit
me "Z-Mobile" është krim i orga-
nizuar. Kurti ka theksuar se kontrata
me "Z-Mobile" është aktuale dhe
se dëmet e kësaj kontrate joligjore
vazhdojnë të thellohen çdo ditë.
"'Z-Mobile' dëshiron që ta marrë
të tërë Telekomin. Prapa saj qën-
dron presidenti dhe ish-shefi i
shefave", ka thënë Kurti. 
Më tutje, Kurti ka thënë se në vitin

2009 Telekomi i Kosovës i ka
dhënë buxhetit të shtetit 200 
milionë euro, ndërsa sot po e 
kërcënon falimentimin. Ai ka
thënë se privatizimi i Telekomit
është problem i madh.
"Privatizimi është problem
shumë i madh. Është e vërtetë që
një pjesë e aksioneve iu takon pri-
vatëve. Shteti i fuqishëm e ka
luksin të japë privatizim, mirëpo
një shtet për tokë si Kosova nuk e
ka këtë luks", ka thënë Kurti.
Deputeti i Partisë
Socialdemokrate (PSD), Visar
Ymeri, ka thënë se Telekomi i
Kosovës është në buzë të grem-
inës. Ai ka thënë se duhet të
angazhohen që ta ndalin privatiz-
imin e Telekomit përmes
shpronësimit. "Telekomi i
Kosovës ka ardhur buzë greminës
nga kontratat për kryerje shër-
bimesh me palët e treta, shër-
bime këto që më së miri i kryen
vetë ndërmarrja. Këto kontrata
kanë rritur shpenzimet, ndërkohë
që për punët e njëjta janë rritur
punësimet brenda ndërmarrjes:
klientelizëm partiak dhe privatiz-
im përmes nënkontraktimit.
Rruga që propozon qeveria është
privatizim përmes shpronësimit.

Kuvendi i Kosovës ka mbajtur të martën seancë të jashtëzakonshme për gjendjen në Telekomin e Kosovës

Debat koti për Telekomin
Seanca e jashtëzakonshme e Kuvendit të Kosovës, e thirrur nga partitë
opozitare, Lëvizja Vetëvendosje dhe Lidhja Demokratike e Kosovës për
gjendjen në Telekomin e Kosovës, ka përfunduar të martën pa ndonjë
rezultat, pasi nuk ka arritur të dalë në votim rezoluta për Telekomin për
shkak të mungesës së kuorumit. Për gjendjen në Telekomin e Kosovës,
kompani kjo e cila ndodhet në prag të falimentimit, ka pasur akuza 
reciproke ndërmjet deputetëve të partive në pushtet dhe atyre të opozitës

Nga JJakup KKRASNIQI

Një gjë duhet ta dimë që të
gjithë: Post Telekomin e
Kosovës nuk mund ta shpëto-
jnë partitë politike që vrapojnë
për të rrëmbyer pushtet, por
partitë që luftojnë fort për ta
funksionalizuar në çdo seg-
ment shtetin e së drejtës. Po a
kemi parti të tilla që vërtet
dëshirojnë ta bëjnë funksional
shtetin e së drejtës? 
Në këtë pyetje, duke e njohur
realitetin e hidhur në Kosovë,
nuk mund të jap përgjigje pozi-
tive dhe për këtë me vjen
shumë keq. Por, ajo që mund të
them është se nuk është duke u
parë vullnet se dikush do që ta
zgjidhë këtë problem tepër të
ndërlikuar dhe të ndërlikuar
enkas nga vetë politika.
Në kohën e fundit është bërë
shumë zhurmë për punësimin.
Punësimi, edhe pse është prob-
lem në vete dhe jo vetëm në
PTK, duhet të themi se edhe
punësimi më i keq nuk mund ta
sillte PTK-në në këtë gjendje
alarmante. 
Në këtë gjendje alarmuese,
mbase edhe falimentuese këtë
ndërmarrje publike, e ritheksoj
nuk e ka sjellë punësimi i 
skajshëm joprofesional, edhe
pse punësimi ka qenë dhe 
është krejt joprofesional dhe
skajshmërisht i papërgjegjshëm.
Në këtë gjendje PTK-në e kanë
sjellë të gjitha kontratat pa 
përjashtim.

Në një situatë të tillë nuk ka si
mos të bëhet një pyetje: Kush
janë përgjegjësit e kësaj gjend-
je? 
A janë ata drejtuesit e PTK-së
apo kryeqeveritarët, sidomos
ata të para e pas pavarësisë së
Kosovës, natyrisht pa i amnis-
tuar pararendësit e tyre
(administrimi ndërkombëtar).
Përgjegjësia është e të gjithë
atyre që kanë urdhëruar e nën-
shkruar kontrata të dëmshme
për këtë ndërmarrje publike
shumë  fitimprurëse.
Po të funksiononte shteti ashtu
siç u tha nga dikush sot në
Kuvend, shteti do të duhej ta
shpallte gjendjen e jashtëza-
konshme para se të ndodhte
falimentimi dhe pastaj t'i mer-
rte masat konform gjendjes
ekzistuese. Do ta kërkonte
ndërprerjen e të gjitha kon-
tratave, të gjitha llojeve të mar-
ketingut e të dhuratave të
ndryshme dhënë njerëzve të
lidhur ngushtë me politikën e
lartë dhe kjo derisa të bihet një
përfundim ligjor nga sistemi i
drejtësisë. Por, krejt çështja
është sa kemi drejtësi të
pavarur në Kosovë? Ajo që dihet
është se, përgjegjësia për gjend-
jen e tanishme bie mbi të gjitha
qeveritë e pas pavarësisë, të
gjitha menaxhmentet e deri-
tashëm të PTK-së pa përjashtim
kanë kontribuar për ta sjellë në
këtë derexhe, këtë ndërmarrje
publike shumë fitimprurëse.
Pa dyshim që zgjidhje ka, po
zgjidhja nuk bëhet nga partitë
që këtë gjendje e kishin dhe e
kanë qëllim kryesor për të fituar
vota në zgjedhjet e ardhshme
parlamentare! Duhet një trupë
profesionale për të ofruar zgjid-
hje afatgjatë të kësaj krize të

stërzgjatur. Por, pa vullnetin
politik të kryeqeveritarëve të
koalicionit/koalicioneve qev-
erisëse për të bërë një zgjidhje
të drejtë kësaj pasurie publike,
vështirë se do të ketë zgjidhje të
dëshiruar për publikun.
Dikush po e sheh privatizimin e
saj si zgjidhje. Mbase ata e dinë
edhe kush duhet të jetë blerësi i
saj! Ndoshta edhe privatizimi
është zgjidhja më e mirë sesa
kaosi dhe kriza e thellë që
mund ta falimentojë edhe
shtetin.
Ekziston bindja se kriza në PTK
mund të zgjidhet nëse kryemi-
nistri/koalicioni i Kosovës e 
krijon një Taks Forcë me njerëz
që dinë e duan t'i ndihmojnë
vendit, po ama këta njerëz nuk
gjenden në kabinetin kinez të
qeverisë! Njerëz të tillë në
Kosovë ka, por atyre duhet t'u
epet mundësia e menaxhimit
dhe e shpëtimit të kësaj 
ndërmarrje publike me rëndësi
të veçantë kombëtare.
Të përfundojmë: Me 
bajraktarizmin e shtresuar në
institucionet e Kosovës, me
papërgjegjësinë institucionale
të deritashme, me mosfunk-
sionimin e Prokurorisë e të
Gjyqësorit të Kosovës, shkurt
me mosfunksionimin e shtetit
të së drejtës, nuk zgjidhet asnjë
problem me rëndësi kom-
bëtare. Është e dhimbshme, por
shumë zhvillime në shoqërinë
shqiptare po tregojnë se kemi
më shumë energji shkatërruese
sesa ndërtuese! Zhvillimet në
Kosovë e Shqipëri janë tregues
shqetësues për të ardhmen
tonë të përbashkët. 
Shkurt: Çdo problem ka zgjidhje
sa herë kërkohet ajo! Por,
ujqërit po kërkojnë mjegull!

Si të shpëtohet
PTK-ja?

Që të dyja duhet t'i ndalim", ka
thënë Ymeri.
Shefi i grupit parlamentar i
Nismës Socialdemokrate, Bilall
Shefiri, ka ofruar disa zgjidhje për
gjendjen e Telekomit. "Nëse
duhet ta mbajmë si kompani
publike duhet ta nxjerrim nga kjo
gjendje, të gjithë së bashku,
menaxhmeti, bordi i Telekomit,
qeveria dhe ministra duhet ta
kenë një projekt se si duhet ta
mbajmë një kompani publike
pasi kemi nevojë për të. Por. nuk e
di a jemi të gatshëm ta bëjmë
këtë", ka thënë Sherifi. Ai ka
thënë se nëse dëshirohet të shpë-
tohet Telekomi, atëherë duhet t'i
hiqen pengesat.
Deputeti i AAK-së, Shkumbin
Demaliaj, ka bërë me dije se ka
listën me emrat e 42 politikanëve
të cilët kanë familjarë të tyre të
punësuar në Telekomin e Kosovës.
Sipas tij, Telekomi nuk bën të pri-

vatizohet pa u zbardhur e tërë
çështja dhe të përfundojë hetimi. 
Borxhi prej rreth 26 milionë
eurosh që Telekomi i Kosovës i ka
kompanisë "Z-Mobile" ka të bëjë
me mospërmbushjen e kontratës
nga ana e Telekomit për dhënien e
100 mijë numrave të telefonit dhe
shërbimeve të internetit 3G dhe
4G. Borxhi ndaj kompanisë në
fjalë është vendosur nga arbitrazhi
ndërkombëtar dhe është konfir-
muar nga Gjykata Themelore në
Prishtinë dhe nga Gjykata e Apelit. 
Kompania "Z Mobile" fillimisht
kishte kërkuar që Telekomi ta
kthejë borxhin brenda dy javësh
por, pas një marrëveshjeje të arrit-
ur nga Komiteti Ndërministror i
Ndërmarrjeve Publike, i udhëhe-
qur nga ministri i Zhvillimit
Ekonomik, Valdrin Lluka dhe për-
faqësues të kompanisë "Z
Mobile", afati i shlyerjes së borxhit
është 15 qershori i këtij viti.

Prishtinë, 14 maj (ER) - Ministri i
Tregtisë dhe Industrisë, Endrit
Shala, ka zhvilluar një takim me
ushtruesin e detyrës së
ambasadorit të Republikës së
Maqedonisë së Veriut në Kosovë,
Rexhep Saliu, në të cilin është
diskutuar për marrëdhëniet në
mes të dy shteteve dhe shkëm-
bimeve tregtare. 
Ministri Shala e ka njoftuar
ambasadorin Saliu për ankesat e
bizneseve nga të dyja anët dhe, po
ashtu, për barrierat që bizneset e
Kosovës kanë gjatë eksportit në
Maqedoninë e Veriut. "Mora
zotimin nga ambasadori që këto
barriera jotarifore me Maqedoninë

e Veriut të eliminohen sa më shpejt
që është e mundur. Unë jam i
fokusuar që t'i ndihmoj biznesit
vendor duke adresuar problemet e
tyre dhe qëllimi i Ministrisë së
Tregtisë dhe Industrisë është që
prania e prodhimeve nga Kosova të
rritet në vendet e rajonit dhe me
gjerë, duke ndikuar në rritje të
eksportit të prodhimeve tona", ka
thënë Shala. 
Ndërsa ushtruesi i detyrës së
ambasadorit të Maqedonisë së
Veriut në Kosovë, Rexhep Sali, ka
shprehur gatishmërinë që të disku-
tohet për gjetjen e modaliteteve në
mes të Kosovës dhe Maqedonisë së
Veriut për t'i eliminuar barrierat.

Shala: Koha që problemet e eksporteve të
Kosovës në Maqedoni të eliminohen

Izmi ZEKA, 
zëvendësministër i

Ministrisë së Punëve të
Brendshme (MPB)

Kontrolli i Armëve të Vogla dhe të
Lehta (AVL) është një ndër 
prioritetet për Ministrinë e Punëve
të Brendshme (MPB). Ministria e
Punëve të Brendshme është 
plotësisht e përkushtuar ndaj nis-
mës së fundit në fushën e AVL-ve,
udhërrëfyesit për një zgjidhje të
qëndrueshme për posedimin,
keqpërdorimin dhe trafikimin e
AVL-ve në Ballkanin Perëndimor
deri në vitin 2024. 
Përhapja e Armëve të Vogla dhe të
Lehta (AVL) në Republikën e
Kosovës dhe posedimi i pakontrol-
luar paraqesin ende një kërcënim
për jetën e njerëzve, rendin dhe 
sigurinë publike si dhe zhvillimin
ekonomik. 
Qeveria e Republikës së Kosovës
mbetet e angazhuar në menax-
himin, kontrollin dhe luftën kundër
trafikimit të armëve të vogla dhe të
lehta si dhe eksplozivëve. 
Që nga viti 2008 Republika e
Kosovës, në bashkëpunim të
ngushtë me partnerët ndërkombë-
tarë, në veçanti UNDP-në, ka bërë
përparim të dukshëm në fushën e
kontrollit të AVL-ve. Arritjet e dukshme
janë bërë në kuadrin institucional,
kornizën legjislative dhe zhvillimin
e kapaciteteve. Korniza institu-
cionale në Republikën e Kosovës
gradualisht ndryshoi. Fillimisht
kishim vetëm Komisionin
Kombëtar i cili më pas u zgjerua në
një rrjet operacional të institucion-
eve relevante dhe bashkëpunuese.  

Institucionet kkyçe 
relevante ppër kkontrollin ee

AVL-vve

Sa i përket kontrollit të armëve të
vogla dhe të lehta dhe eksplozivëve,
Republika e Kosovës zbaton një
kornizë dhe strategji të gjerë ligjore,
duke përfshirë, por pa u kufizuar
në: Ligji nr. 04 /L-198 mbi Tregtinë e
Mallrave Strategjike; Ligji nr. 04 /L-
004 për Shërbimet Private të
Sigurisë; Ligji për 04 /L-022
Përdorimi Civil i Eksploziveve dhe
11 Udhëzimeve Administrative për
zbatimin e këtij ligji; Ligji për Armët
05 /L-022 dhe 16 Udhëzime
Administrative për zbatimin e këtij
ligji; Ligji 03 /L-246 për Armët,
Municionet dhe Pajisjet e Sigurisë
së Lidhur me Institucionet e
Autorizuara të Sigurisë Shtetërore

dhe 3 Udhëzimet Administrative
për zbatimin e ligjit; Ligji për Gjueti;
Ligji për Kontrollin e Kufirit
Shtetëror; Ligji Nr. 05 /L-134 për
Legalizimin dhe Dorëzimin e
Armëve, Municioneve dhe Mjeteve
Shpërthyese; Strategjia e Kontrollit
dhe Grumbullimit të Armëve të
Vogla dhe të Lehta. Pra, institu-
cionet e Kosovës kanë krijuar
mekanizma të përshtatshëm për
zbatimin e legjislacionit që 
rregullon tregtinë, posedimin,
ndjekjen, importin e armëve dhe
eksplozivëve për sektorin privat dhe
publik. 
Shënimi dhe gjurmimi i armëve
është funksional dhe është i 
standardeve të larta. Agjencia
Forenzike e Kosovës është e pajisur
me sistemin e teknologjisë IBIS
(Integrated Ballistics Identification
System) dhe gjeneron të dhëna
inteligjente. 
Në Policinë e Kosovës, Njësia
Qendrore e Armëve të Zjarrit (FFP),
që ndodhet në kuadër të Drejtorisë
së Bashkëpunimit Ndërkombëtar
për Zbatimin e Ligjit (ILECU), 
shërben si zyrë e inteligjencës, e cila
punon në luftën kundër trafikut të
paligjshëm të armëve. 
FFP-ja gjurmon çdo armë të 
rikuperuar në nivel lokal, si dhe u
përgjigjet kërkesave për gjurmim që
parashtrohen. Përmes kësaj po
përkrahen iniciativat për të avan-
cuar aftësinë e Evropës Juglindore
për të parandaluar dhe luftuar
kriminalitetin e lidhur me armët e
zjarrit dhe trafikimin e armëve. 
Republika e Kosovës, në mënyrë të
rregullt, merr pjesë në iniciativat
rajonale që synojnë kontrollin e
armëve të vogla dhe të lehta në
rajonin e Evropës Juglindore, pra
vendet e Ballkanit Perëndimor.
Tregtia ilegale e armëve dhe muni-
cioneve, si dhe krimet me armë janë
ulur ndjeshëm në krahasim me
vitet e mëparshme. Institucionet e
Kosovës kanë krijuar mekanizma
adekuat për luftimin e trafikimit të
paligjshëm dhe arritën në identi-
fikimin e rrugëve kryesore të
trafikimit.
Që nga viti 2008, Policia e Kosovës
ka konfiskuar rreth 14 294 armë dhe
10 810 armë janë shkatërruar.
Posedimi i armëve të paligjshme u
zvogëlua me 34 për qind në mes të
vitit 2005 dhe 2014, bazuar në të
dhënat e mbledhura nga Anketa e
Armëve të Vogla. 
Sipas anketave, në Kosovë ka rreth
260 000 armë të paligjshme. Kjo tre-
gon një reduktim të madh që nga
vlerësimi i fundit i kryer në vitin
2007 (310 000 deri në 440 000 armë).
Republika e Kosovës njihet si një
vend me sukses të konsiderueshëm
në përpjekjet e tyre në trajtimin e
posedimit të armëve të paligjshme
dhe largimin e armëve të
paligjshme përmes konfiskimit,
çaktivizimit dhe shkatërrimit të
armëve. 
Policia e Kosovës konfiskoi mijëra
armë çdo vit. Po ashtu, gjurmimi

është mirë i rregulluar. Në
Republikën e Kosovës gjurmimi
rregullohet me Ligjin për Armët.
Përgjegjësia institucionale e 
gjurmimit në Kosovë qëndron tek
Njësia Qendrore e Armëve të Zjarrit
(FFP), që ndodhet në kuadër të
Drejtorisë së Bashkëpunimit
Ndërkombëtar për Zbatimin e Ligjit
(ILECU). 
FFP-ja në Kosovë është vlerësuar si
praktika më e mirë rajonale në
Simpoziumin e Interpolit për
Forenzikë të Armëve të Zjarrit, duke
u fokusuar në: Përpunimin dhe
integrimin e të dhënave gjithëpërf-
shirëse dhe të përditësuara të
inteligjencës për armët e zjarrit dhe
të inteligjencës balistike; Vlerësimet
strategjike të inteligjencës që për-
shkruajnë shkallën dhe natyrën e
kriminalitetit të lidhur me armët e
zjarrit në Kosovë; Paketa të intelig-
jencës për hetime dhe operacione
që synojnë kriminelët që përdorin
armë zjarri; Zhvillimi i reko-
mandimeve për të shmangur dhe
parandaluar kriminalitetin me
armë zjarri; Sigurimi i një shërbimi
ndërkombëtar të gjurmimit të
armëve të zjarrit; Një pikë kontakti
dhe Qendra e Ekspertizës për armët
e zjarrit për partnerët dhe palët
kombëtare dhe ndërkombëtare të
interesit - pilot projekt për Ballkanin
Perëndimor; FFP-ja në Kosovë
është e vetmja në mbarë botën që
ka qasje në informimin automatik
nga të gjitha sistemet e kërkuara që
përmbajnë informata balistike dhe
kriminale; Zhvillimi i kapaciteteve
në seksionin balistik, të zjarrit të
qëllimshëm dhe eksplozivëve të
Agjencisë Forenzike të Kosovës,
përmes ofrimit të pajisjeve të spe-
cializuara dhe kurseve të special-
izuara (Sistemi i integruar i identi-
fikimit balistik, mikroskopi elek-
tronik skanues, pajisje me derdhje
të dyfishtë, sistem shpejtësie
plumbash, laborator qitjeje etj.)
Disa nga rezultate kyçe janë:
zvogëlimi i numrit të armëve të
paligjshme, vrasjeve, grabitjeve me
armë, rritja e sigurisë fizike dhe
menaxhimi i stokut etj., duke rezul-
tuar në përmirësimin e sigurisë
publike. 
Gjatë periudhës 2008 - 2017 janë
konfiskuar 14 294 armë dhe
shkatërruar 10 810 sosh. Bazuar në
të dhënat e mbledhura nga Anketa
e Armëve të Vogla, posedimi i
armëve të paligjshme u zvogëlua
për 34 për qind mes viteve 2005 dhe
2014. Nga viti 2013 deri në vitin
2015, shkalla e vrasjeve u zvogëlua
për 50 për qind dhe vrasjet në tenta-
tivë për 16 për qind. Nga viti 2013
deri në vitin 2015 pati një zvogëlim
prej 69 për qind të grabitjeve me
armë. 
Janë zhvilluar standardet e menax-
himit të stoqeve për individë, për
persona juridikë të angazhuar në
tregtinë e armëve, si dhe për institu-
cionet e autorizuara të sigurisë. Janë
përmirësuar stoqet e ndryshme, të
cilat tashmë përmbushin standard-

et e Udhëzimeve Teknike
Ndërkombëtare për Municionet,
duke përfshirë Licencat për
Kufizimin e Eksplozivit.

Sfidat ddhe rrruga ppërpara

Pavarësisht përmirësimeve në
fushën e Armëve të Vogla dhe të
Lehta, përhapja e AVL-ve në Kosovë
është ende një sfidë për institu-
cionet e sigurisë. Sipas sondazheve,
gati një në shtatë qytetarë të
Kosovës posedojnë armë ilegale,
ndërsa për shkak të dhunës me
armë zjarri gjatë vitit 2015, pesëm-
bëdhjetë vetë humbën jetën. 
Gjatë vitit 2015, në pajtim me Kodin
Penal të Kosovës, janë raportuar 1
500 raste të krimeve të kryera duke
përfshirë armët e zjarrit të raportu-
ara në Policinë e Kosovës.
Për më tepër, sfidë për institucionet
tona është zbatimi i Ligjit Nr. 05 / L-
134 për Legalizimin dhe Dorëzimin
e Armëve, Municioneve dhe
Pajisjeve Eksplozive. 
Ky proces do të kërkojë planifikim të
duhur dhe partneritet me aktorët
ndërkombëtarë, sektorin privat dhe
komunitetin për të arritur sukses në
reduktimin e numrit të armëve të
paligjshme, në njërën anë, si dhe
reduktimin e kërkesës për posedim
të armëve, nga ana tjetër.

Procesi ii llegalizimit

Armët 
1. Arma duhet t'i përkasë kategorisë
së lejuar për legalizim, B, C dhe D
për qëllimet e parashikuara në
kuadër të Ligjit për Armët (shenjë-
tari, gjueti, koleksion etj…) kurse
kategoritë A2 dhe A16 vetëm për
çaktivizim;
2. Arma nuk paraqet rrezik për sig-
urinë publike;
3. Arma nuk i takon askujt tjetër.

Qytetari
1. Qytetari duhet të ketë moshën
mbi 21 vjeç;
2. Të ketë kartë identiteti të Kosovës
ose të ketë leje të përhershme qën-
drimi; 
3. Të MOS paraqesë rrezik për sigur-
inë publike. 

Procesi ii llegalizimit

1. Pala duhet të paraqitet në 
stacionin policor më të afërt me
vendbanimin apo vendqëndrimin e
tij dhe të deklarojë posedimin e
armës, të cilën nuk e ka regjistruar
më parë, me ç'rast, i njëjti pajiset me
librezë;
2. Pala është e obliguar që të dërgojë
armën te personi juridik i licencuar,
brenda pesëmbëdhjetë (15) ditëve
pas pranimit të librezës; 
3. Personi juridik i licencuar është i
obliguar që, brenda dy (2) ditëve pas
pranimit të armës, të verifikojë që
arma nuk paraqet rrezik për sigurinë
publike, të bëjë testin e gjuajtjes dhe
të verifikojë nëse arma është shën-

juar sipas Nenit 56 zë Ligjit mbi
Armët 05/L-022 dhe Nenit 5 të
Ligjit nr. 05/L - 134 për legalizimin
dhe dorëzimin e armëve, muni-
cionit dhe mjeteve shpërthyese;
4. Në rast se personi juridik i licen-
cuar vërteton se janë përmbushur
kushtet teknike të armës, organi
kompetent e aprovon aplikacionin,
palës jepet pëlqimi (me afat 1
vjeçar) nga stacioni policor për për-
fundimin e procesit të legalizimit
dhe i njëjti mund ta marrë armën e
cila do të shënjohet si armë e 
legalizuar sipas nenit 56 të Ligjit për
Armë.
5. Me rastin e marrjes se pëlqimit
njëvjeçar (periudha kalimtare),
aplikuesi nënshkruan edhe 
marrëveshjen e pajtueshmërisë e
cila thotë që:
a) gjatë periudhës njëvjeçare
aplikuesi duhet t'i plotësojë të
gjitha kriteret sipas Ligjit për Armë,
me qëllim të marrjes së lejes
përkatëse; 
b) gjatë periudhës njëvjeçare arma
verifikohet në bazat e të dhënave
përkatëse të forenzikës dhe, nëse
konstatohet që arma është në
kundërshtim me dispozitat e këtij
ligji, organi kompetent informon
pronarin rreth dorëzimit të armës;
6. Gjatë periudhës kalimtare sipas
paragrafit 12 (Nenit 56 të Ligjit mbi
Armët 05/L-022), arma nuk mund
të përdoret, të transportohet, të
shitet apo për të njëjtën të blihet
municion.
E rëndësishme është që gjatë 
periudhës së legalizimit, të shpallur
me vendimin 536/2018, do të pezul-
lohet zbatimi i nenit 374 i Kodit
Penal të Republikës së Kosovës.
MPB-ja pas hapjes së procesit është
duke analizuar në vazhdimësi 
procesin dhe mbi bazë të saj po
ndërmerr hapat e nevojshëm.
Fushata "Me Letra" intensifikohet
me qëllim të informimit të drejtë të
qytetarëve tanë anembanë. 
Me lejoni që shkurt të ritheksoj se
Kosova është një vend i sigurt dhe në
fushën e AVL-ve ndërmerr hapat e
nevojshëm. Sa i përket trafikimit të
armëve, Kosova ka miratuar dhe po
zbaton strategjinë e saj për armët e
vogla dhe të lehta dhe kontrollin e
eksplozivit 2017 - 2021. 
Ligji për legalizimin e armëve dhe
dorëzimin e armëve të vogla dhe të
lehta, municioneve dhe materialeve
shpërthyese është edhe një
mekanizëm shtesë sa i përket rritjes
së sigurisë për vetë qytetarët. 
Prandaj, periudha prej gjashtë 
muajsh për legalizimin e armëve, që
ka filluar nga data 17 dhjetor 2018
dhe përfundon më 17 qershor 2019,
u ka dhënë shansin qytetarëve të
Republikës së Kosovës që të 
shfrytëzojnë këtë mundësi.
Tanimë kanë mbetur edhe një muaj
kohë deri në përfundimin e këtij 
procesi, të legalizimit të Armëve të
Vogla dhe të Lehta, dhe ftoj qytetarët
që ta shfrytëzojnë edhe këtë periudhë
kohore që të kontribuojnë në rritjen
e sigurisë në vend.

Kosova ka përparuar ndjeshëm 
në reduktimin e armëve 

të vogla dhe të lehta

Ismet SSYLEJMANI

Inaugurimi i Presidentit të një
vendi në rrethana normale do
të duhej të ishte ngjarje vetëm e
atij vendi dhe lajm për mjetet e
informimit dhe informacione
të domosdoshme të
ambasadorëve dhe konsujve
për vendet e tyre!
Por seanca plenare e
Parlamentit të Maqedonisë së
Veriut e datës 12 Maj 2019 në
Shkup, për inaugurimin e
Presidentit të posazgjedhur
Stevo Pendarovski është ngjarje
që i tejkalon kufijtë normal të
një inaugurimi shtetëror e
kombëtar, pasi aty në një eveni-
ment ka shumë permasë ndiki-
mi, sepse është rast për histori
dhe memorie njerëzore,
shtërore e politike kombëtare e
ndërkombëtare!
Presidenti Pendarovski pas
fitores që arriti për të qenë
Presidenti i parë konsensual
dhe i pari i Maqedonisë së
Veriut pas ndryshimit të emrit,
e i 5-ti pas shkatrrimit të ish-
Jugosllavisë dhe ndryshimit të
emrit të FYROM, ai po bëhet
edhe Presidenti i parë që në
inaugurimin presidencial e
dëgjon ai dhe i gjithë opinioni
brenda e jashtë, se si Kryetari i
Parlamentit të Maqedinisë se
Veriut, shqiptari legjendar Talat
Xhaferi mban fjalimin historik
në gjuhën shqipe!
Në këtë ngjarje të madhe his-
torike në Maqedoninë e Veriut,
kishte shumë personalitete që
morrën pjesë, që ishin të
detyruar të merrnin pjesë dhe
nga ata që me padurim e pris-
nin dhe ishin të lumtur që mer-
rnin pjesë!
Ndër ata që ishin të detyruar të
merrnin pjesë ishin Presidenti
në largim i Maqedonisë së
Veriut Gjorgje Ivanov dhe
Presidenti i Serbisë Aleksander
Vuçiç!
I pari ishte i detyruar patjetër të
kryente detyren shtetërore që i
kërkohej me kushtetutë dhe ligj
dhe i dyti ishte i detyruar të
merrte pjesë për shkaqe his-
torike, sepse në të kaluarën

Maqedonia kishte qenë poligo-
ni antishqiptar, ku ish-
Jugosllavia përkatësisht Serbia
kishte bërë investime e projek-
te të mëdha në dëm të popullit
shqiptar dhe çështjes së tij!
Politika shfarosëse e krajlëve
serb, elaboratet e shfarosjes të
qubrilloviqëve, pashiqëve,
karagjorgjeviqëve dhe
nediqëve, mbretërve, presiden-
tëve dhe kryeministrave të
ndryshëm famëkqinjë, krim-
inel e gjakpirës të zinjë si
katrani, kishin bërë të gjitha

vprimet e lejuara dhe të pale-
juara, njerëzore dhe antinjerë-
zore, për të zhbërë çdo gjë
shqiptare në Ballkan dhe për ta
realizuar praktiken dhe ëndr-
rën shekullore të pashallarëve
turq, për ta pastruar Europen
nga shqiptarët për inatë të fak-
tit të madh, pasi shqiptarët u
bënë pengesë e pakalueshme
për marshim të osmanllinjëve
në drejtim të zemrës e qendrës
së katolicizmit të Europës, së
paku shqiptarët të asimilo-
heshin!

Populli shqiptar pasardhës i
denjë i kryeheronjëve e kryeud-
hëheqësve të lavdishëm të
Atdheut e të Kombit tonë, në
shekullin modern të njerëzimit,
konkretisht më 12 Maj 2019,
shënoi njërën nga fitoret e
mëdha të tij, pasi e detyroi të
bien në gjunj çdo armik e
kundërshtarë të tij, duke e
nxjerrë me madhështi e hero-
izëm në podium, njërin prej
bijëve të mëdhenj të tij, ish -
Komandantin e Brugadës së
UÇK-së, ish-Ministrin e

Mbrojtjes të Maqedonisë,
Kryetarin e Parlamentit të
Maqedonisë së Veriut Talat
Xhaferin i cili në seancën inau-
guruese të Presidentit
Pendarovski mbajti fjalimin
shqip, ashtu sikur e njeh ligji,
ligj i cili u arrit falë gjakut të
derdhur për liri të Heronjëve
dhe Dëshmorëve, falë luftës
shekullore të përfunduar me
ëmblemën e shenjtë dhe të
shtrenjtë të UÇK-së dhe falë
udheheqjes titanike të
Udhëheqësit të madh të popul-

lit shqiptar Ali Ahmeti!
Njëri prej pjesmarrësve të
drejtëpërdrejtë ne cilësinë e të
ftuarit të seancës inauguruese
të presidentit të ri të
Maqedonisë së Veriut ishte
edhe Presidenti i Serbisë
Aleksander Vuqiq!
Ky antishqiptar i madh e i për-
betuar, ky armik i deklaruar i
Kosovës, ky pasardhes i denjë i
të gjitha figurave antishqiptare
në përgjithësi dhe i atyre
kundër Kosovës e Viseve
shqiptare në ish-Jugosllavi, his-

torikisht ishte i dënuar të shihte
dhe të dëgjonte se si në ish-
republikën jugosllave të
Maqedonisë, populli shqiptarë
është bërë zot i fateve të veta,
dhe se përfaqesuesi e biri i
madh i kombit tonë, Talat
Xhaferi, në cilësinë e Kryetarit
të Parlamentit drejtonte
seancën solemne inauguruese
të Presidentit të ri të
Maqedonisë së Veriut Stevo
Pendarovskit në gjuhën shqipe,
të kësaj gjuhe hyjnore e cila
vendlindjen e sajë e ka në

Maqedoninë e Veriut, atje në
Manastirin e lashtë!
Shihte qudine shqiptare në
Parlamentin e Maqedonisë së
Veriut!
Dëgjonte në panik shpirtërorë
e moral, se si gjëmonte shqipja
fitimtare e Ushtrisë Çlirimtare
Kombëtare!
Shihte e dëgjonte pasardhësi i
kriminelit e xhelatit
Milosheviq, Sheshel e Arkan, se
si është demokratizuar nga
fryma e madhe euroatlantike
Maqedonia e Veriut!
E dinte Presidenti i Sebisë se në
sallen e parlamentit i ulur ishte
deputeti i popullit shqiptar,
Udhëheqesi i madh e i
lavdishëm, ilegali i famshëm e
njëri prej themeluesve të
Ushtrisë Çlirimtare të Kosovës
Ali Ahmeti!
Aty në sallën e Parlamentit të
Maqedonisë së Veriut, ishte
Udhëheqësi Ali Ahmeti me
shokët e bashkpunëtorët e Tij,
deputetët besnik e të panën-
shtruar të popullit shqiptar!
Kjo është politika e madhe
shqiptare, kjo është strategjia e
madhe e suksesit e kombit
tonë, kjo është fitorja e arrirë e
shekujve që qindra dhe mijëra
shqiptarë të gjeneratave të
ndryshme dhanë për Atdheun!
Presidenti i Serbisë Aleksander
Vuqiq duhet ti bindë jo vetëm
sytë e veshët e Tij, por edhe
mendjen e zemren, se pa
shqiptarët dhe kundër shqip-
tarëve Serbia, gjithmonë do jetë
e trazuar, do të jetë me prob-
leme, do të jete në kudhrën e
goditjeve të miqve e partnerëve
tanë të mëdhenjë ndërkombë-
tarë!
Sa më shpejtë që ta kuptojë se
duhet jo vetem të kërkojë falje e
të kompensojë dëmet e mëdha
të luftës që ia ka shkaktuar
Serbia popullit shqiptar në
Kosovë, do të jetë fillimi i stabi-
lizimit e normalizimit të
realitetit të ri në Kosovë e
Ballkan!
Duhet të bindet sepse duhet ta
ketë të qartë, ashtu sikur i kanë
ushtuar veshët nga fjalimi në
gjuhën shqipe i Kryetarit të
Parlamentit të Maqedonisë së
Veriut Talat Xhaferi, ushtimë,
rrëmuje e piskamë do ta ketë
kudo, derisa ta njohë e pranojë
ndërkombëtarisht realitetin e ri
me Kosovën e lirë e sovrane, të
pavaruar e përgjithmonë jashtë
kufinjëve politik të Serbisë!

Prishtinë, mmë 113 MMaj 22019!

VUÇIÇ E DËGJON 
FJALIMIN SHQIP 
NË PARLAMENT 

FBK-ja dënon KB
Rahovecin
Federata e Basketbollit e Kosovës e ka
dënuar KB Rahoveci me 2 600 euro për
shkak se në ndeshjen finale tifozët vendës
kanë hyrë në parket. Këtë lajm e ka konfir-
muar Klubi i Rahovecit përmes faqes
zyrtare në "Facebook". "2 600 euro dënime
dhe dy ndeshje pa praninë e publikut është
bilanci i dënimeve që skuadra jonë ka
marrë nga FBK-ja pas zhvillimeve që
ndodhën në ndeshjen e fundit. Bordi i KB
Rahoveci do ta apelojë këtë vendim dhe në
rast të refuzimit atëherë jemi të detyruar
që dy ndeshjet hapëse të sezonit të ri t'i
luajmë pa prani të shikueseve. Me këtë rast
kërkojmë nga të gjithë dhe shpresojmë të
mos përsëriten më veprimet e tilla të cilat
më së shumti shkojnë në dëm të klubit,
por edhe qytetit në përgjithësi", thuhet në
njoftimin e KB Rahoveci.

Skomina, gjyqtari i
finales Tottenham -
Liverpool 
Është vendosur se kush do të jetë gjyqtari
që do ta gjykojë finalen e Ligës së
Kampionëve mes Tottenhamit dhe
Liverpoolit. Në derbin anglez ai që do të
vendosë drejtësi do të jetë 42-vjeçari
slloven Damir Skomina. Finalja do të zhvil-
lohet më 1 qershor në Madrid. "Wanda
Metropolitano" do të jetë arena pritëse.
Asistentët e sllovenit do të jenë Juri
Praprotnik dhe Robert Vukan. Ndërkohë që
i katërti do të jetë Lahoz nga Spanja.
Skomina ka stemën e FIFA-s që prej vitit
2003.

Në fundjavë nis faza e
'play-off'-it në futsall 
Garat e rregullta në Superligën e futsallit
tashmë kanë përfunduar dhe dihen katër
skuadrat të cilat do t'i vazhdojnë garat në
"play-off". Në mesin e katër skuadrave që
do të luftojnë për titull janë Mabetex
Prishtina, Liburni, Besa dhe Malisheva. Kjo
e fundit në fund të kampionatit të rregullt
kishte pikë të barabarta me Pejën, por falë
bilancit më të mirë në ndeshjet e ndërsjella
e ka siguruar kalimin tutje. Në gjysmëfinale
të "play-off"-it, Mabetex Prishtina do të
luajë kundër Besës, derisa Liburni do të
përballet me Malishevën. Seria e ndeshjeve
të "play-off"-it nis në fundjavën e
ardhshme. Ndërkohë nga Superliga ka rënë
Mitrovica, kurse pjesëmarrjen në elitën e
futsallit për edicionin e ardhshëm e kanë
siguruar Prishtina 01 dhe BB Llapi, që e
kanë përmbyllur kampionatin në Ligën e
Parë në dy pozitat e para.

SHKURT 

PRISHTINË, 114 MAJ - Katër garues
të sportit të taekwondosë do të
përfaqësojnë Kosovën në
Kampionatin Botëror të
Taekwondosë që mbahet nga
sot (e mërkurë) deri më 18 maj
në Manchester të Anglisë. 

Qëndrim Sejfijaj, kategoria deri
në 68 kilogramë, Butrint Ejupi,
kategoria deri në 74 kilogramë,
Natyra Kadriu (-46 kg) dhe Don
Berisha (+87 kg), do të synojnë
të lënë gjurmë në botëror,
bashkë me trajnerin e kom-

bëtares Arsim Agushi. 
Sekretari i përgjithshëm i
Federatës së Taekwondosë së
Kosovës, Enis Qafëlleshi, thek-
son se në Manchester udhëto-
jnë për të mos u kthyer duar-
thatë. "Kjo është hera e tretë që

taekwondistët marrin pjesë në
botëror, pas pjesëmarrjes në
Rusi dhe Kore të Jugut.
Pretendimet nga Manchesteri i
kemi për medalje", shprehet
me optimizëm Qafëlleshi për
uebfaqen zyrtare të KOK-ut.

Taekwondistët ssynojnë mmedalje nnë ''Manchester 22019'

Veton ZZYMBERI 

PRISHTINË, 114 MAJ - Skuadra e Llapit, pas
humbjes në minutat e fundit në derbin
ndaj Prishtinës, kërkon fitore sot (e
mërkurë) në derbin e xhiros së 
parafundit në IPKO Superligë ndaj
Feronikelit. Këto dy skuadra takohen
sot nga ora 16:00 në stadiumin "Zahir
Pajaziti", ku edhe mund të vendoset 
titulli i kampionit. 
Trajneri Tahir Batatina ka thënë të
martën për "Epokën e re" se Llapi synon
fitore për t'i ruajtur shpresat për pozitën
e dytë. "Si në çdo ndeshje tjetër, Llapi
hyn për fitore edhe në ndeshjen ndaj
Feronikelit, e cila do të jetë e vështirë
për të dy klubet. Synimi ynë është të
fitojmë dhe të mbesim në garë për 
pozitën e dytë në tabelë për faktin se
Feronikeli është në garë për të dy 
trofetë. Mungesa të rëndësishme për

ndeshjen e radhës i kemi Benjamin
Eminin dhe Valmir Veliun", ka thënë
Batatina. Feronikeli në ndeshjen e 
fundit u tregua skuadër bindëse ndaj
Dritës, duke e mposhtur 4-1 në ndesh-
jen e zhvilluar në stadiumin "Rexhep
Rexhepi" në Drenas. Për fitore, sipas
Astrit Fazliut, "Nikli" do të luajë edhe
ndaj Llapit, në ndeshjen që zhvillohet
në stadiumin "Zahir Pajaziti" në
Podujevë. "Ne jemi mirë të përgatitur
për ndeshjet e fundit. Të gjithë e dimë
rëndësinë e pikëve si për ne, po ashtu
edhe për Llapin, por Feronikeli, si në
çdo ndeshje tjetër, udhëton për fitore.
Kundërshtari ka skuadër cilësore dhe do

të jetë ndeshje e vështirë për të dy 
klubet dhe interesante për publikun",
ka thënë Fazliu, i cili ka konfirmuar se
"Nikli" në këtë ndeshje nuk do të ketë
mungesa. 
Në rast se "Nikli" shënon fitore do të jetë
kampion sipas të gjitha gjasave, kurse
me barazim dhe me fitore të Prishtinës
ndaj Trepçës '89 mbetet në pozitën e
parë, por me pikë të barabarta me 
kryeqytetasit. Interesante pritet të jenë
edhe dy ndeshjet e tjera që zhvillohen
sot: Drita-Flamurtari dhe Drenica-
Ballkani. Dy ndeshjet  fundit për këtë
xhiro zhvillohen të enjten, kurse takohen:
Gjilani-Liria dhe KEK-u-Ferizaj.

Llapi kërkon fitore për vend
të dytë, ‘Nikli’ për titull

Trajneri Tahir Batatina ka paralajmëruar se Llapi kërkon fitore ndaj Feronikelit për të mbetur
në garë për pozitën e dytë në tabelë. "Si në çdo ndeshje tjetër, Llapi hyn për fitore edhe në
ndeshjen ndaj Feronikelit, e cila do të jetë e vështirë për të dy klubet. Synimi ynë është që
të fitojmë dhe të mbesim në garë për pozitën e dytë në tabelë për faktin se Feronikeli është
në garë për të dy trofetë. Mungesa të rëndësishme për ndeshjen e radhës i kemi Benjamin
Eminin dhe Valmir Veliun", ka thënë Batatina

IPKO SUPERLIGA - 
JAVA E 32-TË

Të mërkurën takohen:
Prishtina - Trepça '89
Llapi - Feronikeli
Drita - Flamurtari
Drenica - Ballkani

Të enjten takohen:
Gjilani - Liria
KEK-u - Ferizaj

LIGA E PARË - Java e 29 

Besa - Arbëria 
Vushtrria - Ramiz Sadiku 
Trepça - Kika 
Istogu - Vëllaznimi 
Drenasi - Fushë Kosova 
Vitia - Vllaznia (P)
2 Korriku - Dukagjini 
Bashkimi (K) - Onix 

ROMË, 114 MAJ - Daniele De
Rossi është një ndër lojtarët
legjendë të Romës, me ital-
ianin që është pjesë e verd-
hekuqve prej plot 18 vjetësh.
Mesfushori është shndërruar
në një ikonë të kryeqytetasve,

duke ndjekur hapat e
Françesko Tottit. Gjithsesi,
tashmë De Rossi numëron
plot 35 vjet mbi supe dhe
duket se rrugëtimi i tij me
Romën ka shkuar drejt fundit.
Ka qenë vetë klubi verdhekuq

që ka publikuar vendimin
zyrtar për sa i përket De
Rossit, i cili në fund të këtij
sezoni e mbyll aventurën në
Itali. Sidoqoftë, kapiteni nuk
do ta mbyllë me futbollin e
luajtur. Sipas klubit të Romës,

De Rossi mund të transfero-
het në ShBA sipas gjasave, ku
do ta vijojë karrierën në MLS.
De Rossi ka fituar dy Kupa si
dhe një Superkupë, teksa ka
luajtur 613 ndeshje në total,
duke shënuar 63 gola.

De RRossi llargohet nnga RRoma ppas 118 vvjetësh 

PSG-ja, 210 milionë euro për tre
lojtarë të Realit 
PSG-ja është duke u interesuar për tre kampionë në
largim nga Reali i Madridit. Plani është për të 
shpenzuar 210 milionë euro për t'i transferuar në krye-
qytetin francez, Gareth Balen, Iscon dhe Toni Kroosin.
Sulmuesi uellsian, i cili vlerësohet 70 milionë euro, i ka
prishur marrëdhëniet me trajnerin Zinedine Zidane, që
e ka "përjashtuar" nga organika, duke mos e 
grumbulluar në ndeshjet e fundit të La Ligës, ndërsa
mesfushorët, që vlerësohen 60 milionë i pari (Isco) dhe
80 milionë i dyti (Kroos), nuk kanë përfituar nga
mundësitë që ua ka ofruar trajneri francez.

Unitedi synon transferimin e
Koulibalyt
Manchester Unitedi e ka caktuar qendërmbrojtësin e
Napolit, Kalidou Koulibaly, si cakun kryesor për ta
transferuar këtë verë. Megjithatë, sipas "Daily Mirror",
Unitedi do të duhet të thyejë rekorde për ta transferuar
mbrojtësin. Presidenti i Napolit, Aurelio De Laurentiis,
më parë kishte thënë se e kishte refuzuar një ofertë 100
milionë euro për 27-vjeçarin dhe se klubet angleze
duhet të ofrojnë më shumë. Shifra më e lartë për 
transferimin e një qendërmbrojtësi deri tash mbetet
ajo e vitit 2018 kur Liverpooli transferoi Virgil Van
Dijkun nga Southamptoni për 75 milionë euro.

Robbeni refuzon transferimin në
Kinë 
Ylli holandez, Arjen Robben, do të largohet nga Bayern
Muncheni në fund të këtij edicioni. 35-vjeçari që është
pjesë e Bayernit që dhjetë vjet ka refuzuar transferimin
në Kinë, pasi ende dëshiron të luajë në nivele të larta.
"Dua të vazhdoj të luaj. E rëndësishme është që nuk do
të humbas pesë muaj. Në karrierën time gjithmonë
kam luajtur në nivelet më të larta. Kam shumë oferta
në Evropë, por jo vetëm. Por, e sigurt është se e ardhm-
ja ime nuk do të jetë në Kinë", ka thënë Robbeni. 

Mahrezi nuk largohet nga
Manchester City 
Futbollisti Riyad Mahrez nuk do të largohet gjatë verës
nga Manchester City edhe përkundër se nuk po luan
rregullisht. Kohët e fundit është folur për një largim të
tij nga City, por ish-futbollisti i Leicester Cityt dëshiron
të mbetet pjesë e skuadrës nga "Etihad Stadium" dhe
në edicionin e ri ta fitojë besimin e plotë të trajnerit
Pep Guardiola. Mahrezi shënoi një nga golat e fitores se
Manchester Cityt në ndeshjen e fundit ndaj Brightonit.

Spalletti kritikon gazetarët ital-
ianë 
Trajneri i Interit, Luciano Spalletti, ka goditur rëndë
gazetat italiane për raportimet se Antonio Conte do ta
zëvendësojë atë te klubi i Serisë A."Për tre muaj, të 
njëjtat gjëra janë thënë, 'La Gazzetta dello Sport' ka
shkruar të njëjtën gjë për tre muaj. Nëse dikush thotë
se do të bjerë shi çdo ditë, përfundimisht ndoshta do të
bjerë shi", ka thënë Spalletti. "Ju vazhdoni të më
kërkoni të njëjtat gjëra çdo javë dhe unë nuk dua të
jem i vrazhdë duke mos ju përgjigjur. Nëse 'La Gazzetta
dello Sport' ka shkruar të njëjtën gjë për dy vjet, dhe
gjatë tre muajve të fundit shkruante çdo ditë, atëherë
ajo duhet të dijë diçka'', ka deklaruar Spalletti.

SHKURT 

PRISHTINË, 114 MAJ - Pasi ka fituar
bindshëm ndeshjen e parë gjys-
mëfinale, Besa Famgas sot (e
mërkurë) mund ta sigurojë kalimin
në finale të "play-off"-it të
Superligës së Kosovës në hendboll.
Në Gjakovë nga ora 19:00 luhet
ndeshja në mes të Vëllaznimit dhe
Besa Famgasit. Skuadra pejane
është kampione aktuale dhe e ka
përfunduar Superligën A në vend
të parë. Ndeshjen e parë të luajtur
të shtunën në Pejë, Besa e fitoi me
rezultat 39:10. I duhet edhe një
fitore apo barazim për të kaluar në
finale. Ndërsa skuadra e
Vëllaznimit e ka mbyllur
Superligën A në vend të katërt. Sot
(e mërkurë) luhet edhe gjysmëfi-
nalja e dytë e "play-off"-it në mes
të Prishtinës e Kastriotit. Kjo
ndeshje luhet në Pallatin e Rinisë
dhe Sporteve nga ora 18:00.
Ndeshjen e parë të luajtur të
shtunën në Ferizaj e ka fituar
Kastrioti me rezultat 28:21.
Kastrioti ishte i dyti në Superligën
A, ndërsa Prishtina e treta. Ndeshje
e fortë e cilësore pritet të jetë në
kryeqytet. Kastrioti do të mundo-
het që me fitore apo barazim ta
sigurojë finalen, ndërsa Prishtina

që ta barazojë rezultatin në 1:1 dhe
ta sigurojë edhe ndeshjen e tretë
që do të luhej në fundjavë në
Ferizaj. Sot (e mërkurë) zhvillohen
edhe gjysmëfinalet e dyta të "play-
off"-it edhe në Superligën e hend-
bollisteve. Nga ora 15:00 në
Gjakovë takohen Shqiponja e
Istogu, kurse një orë më vonë luhet
takimi Prishtina-Vushtrria.
Ndeshjet e para janë fituar nga
Istogu e Vushtrria që me fitore apo
barazime në ndeshjet e të
mërkurës kalojnë në finale. Të

shtunën, Istogu në Pejë fitoi ndaj
Shqiponjës me rezultat 35:26,
ndërsa Vushtrria të njëjtën ditë e
mposhti Prishtinën me rezultat
26:19. Kështu, në ndeshjet e dyta
Istogu e Vushtrria synojnë kalimin
në finale, ndërsa Shqiponja e
Prishtina ta barazojnë rezultatin
në 1:1 me ndeshje dhe t'i sigurojnë
ndeshjet e treta e vendimtare. Në
stinorin e rregullt Istogu ishte i
pari, i përcjell nga Vushtrria,
Prishtina e Shqiponja, që është
kampione aktuale.

Në kërkim të finales 

Portland, 14 maj - Në NBA janë
dhënë verdiktet e fundit sa i përket
fazës së gjysmëfinaleve të "play
off"-eve. Në Konferencën e
Perëndimit skuadra që do të vihet
përballë Golden State është
Portlandi, që fitoi ndeshjen e 7 ndaj
Denverit në "Pepsi Center" me
rezultatin 100-96, duke e mbyllur
serinë e ndeshjeve në 4-3. Njeriu i
ndeshjes për "Trailblazers" u bë CJ
McCollum, me 37 pikë personale të
shënuara. Ishte një ndeshje disi
nervoze, pasi të dyja skuadrat
zbritën në parket me idenë që nuk
mund të gabonin. Fillimi ishte më i
mirë për Denverin, që e mbylli
periodën e parë 29-17. Me kalimin
e minutave kjo diferencë u rrit, me
"Nuggets"-in që e çoi në 17 pikë në
një moment. Por, pas pushimit të
ndeshjes, situata ndryshoi krejtë-
sisht, me Portlandin që besoi te
McCollum, i cili ishte në një ditë
fantastike, ndërkohë që te Denveri
filloi të shfaqej frika. Ishin 12 minu-
tat e fundit të sfidës ato që ven-
dosën fatin e saj, me Portlandin që
bëri më mirë, duke siguruar finalen

e Konferencës së Perëndimit që i
mungonte nga viti 2000, raporton
"tch". Në Konferencën e Lindjes
ishte Toronto që preu biletën për
në finale, pasi mundi
Philadelphian 92-90 në një ndeshje
me emocione të forta. 
Në "Scotiabank Arena" të Torontos
në parket u panë dy skuadra që
luftuan në çdo moment të sfidës,
nga fillimi deri në fundin e saj. Ai që
vendosi fatin e saj në favor të
skuadrës kanadeze ishte Leonardo,

kur kishin mbetur 4.2 sekonda nga
fundi i sfidës dhe rezultati ishte i
barabartë. Leonardo mori topin
nga rivënia, shkoi drejt këndit për
ta bërë gjuajtjen e tij pikërisht në
momentin që do të dëgjohej sirena,
duke u treguar i saktë për t'i dhënë
goditjen e fortë Philadelphias e për
ta çuar skuadrën e tij në finale, ku e
pret skuadra e Milwaukee Bucksit.
Një finale kjo që premton spek-
takël, pjesë e së cilës do të jetë edhe
sfida Leonard-Antetokounmpo.

Përcaktohen finalistet e
Konferencave në NBA

Katër skuadrat elitare të hendbollit në konkurrencën e meshkujve Besa
dhe Kastrioti dhe në konkurrencën e femrave Istogu dhe Vushtrria sot 
(e mërkurë) kërkojnë kualifikimin në finale

Rexhep Blakaj shpallë të pavlefshme
diplomën e Fakultetit të Ndërtimtarisë dhe i
Arkitekturës në UP.

Florim Qufaj shpallë të humbur INDEX-in, e
Kolegjit FAMA Prishtinë, me nr. 094/10 E-094/10.

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informata
më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa
ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy
ballkona. Për info 044/332-640.

Shes banesën hyrja e 7 mbi kurriz te
banesat e gjelbërta përball shkollës
"Xhemajl Mustafa" e rinovuar tërësisht.
Banesa ka 82 metra katror. 3 dhoma, sallon,
shpajz dhe ballkon + taras me shfrytëzim.
Çmimi  75000 Euro me para te gatshme,
por bej edhe ndërrim me banesë me të
vogël në Prishtinë ose banesë më të madhe
në Fushë Kosovë sipas marrëveshjes. Numri
kontaktues:  044 672 439

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

Lëshohet banesa me qira kati i parë , në
rr. Esat Mekuli, çmimi i volitshëm. Për info.
044/ 477-107 Prishtinë. Çmimi shumë i
volitshëm dhe është e mobiluar komplet.

Lëshohet banesa me qira ne qendër të
Prishtinës afër Sheshit Zahir Pajaziti, bane-
sa është dy dhomshe e mobiluar, lëshohet
me qira prej 1 qershori deri me 1 gusht (dy
muaj), çmimi sipas marrëveshjes. Për 
informata në tel. 044/171-328.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën e re me qera në qendër
prapa teatrit Kombëtar, me sipërfaqe prej:
60 m2. Banesa ka një dhomë gjumi, sallon
dhe kuzhinë. Ka të gjitha pajisjet. Çmimi:
300 €uro. Banesa lëshohet për afate të
gjata dhe të shkurtra. Informata në tel:
049\44-888-801 (viber)

>> SHPALLJE TË VOGLA <<

